
ᐃᓄᐃᑦ ᑕᐱᕇᑦ ᑲᓇᑕᒥ ᒥᒃᓵᓄᑦ  

ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑲᓇᑕᒥ ᐃᓄᖕᓂᒃ ᑭᒡᒐᖅᑐᐃᔨᐅᕗᑦ ᑲᑐᔾᔨᖃᑎᒌᖑᓪᓗᓂ. ᐊᒥᓲᓂᖏᑦ ᐃᓄᐃᑦ ᓄᓇᖃᐅᕐᒪᑕ ᐃᓄᐃᑦ 

ᓄᓈᓐᓂ, ᐃᓄᐃᑦ ᓄᓇᖓᑦ 51-ᖑᑎᓪᓗᑎᑦ ᓄᓇᓖᑦ ᑕᐅᕙᙵᑦ ᐃᓄᕕᐊᓗᐃᑦ ᐊᕕᑦᑐᖅᓯᒪᓂᖓᓂᒃ, ᓄᓇᕗᑦ, ᓄᓇᕕᒃ, ᐊᒻᒪᓗ 

ᓄᓇᑦᓯᐊᕗᒻᒥ. ᐃᓄᐃᑦ ᓄᓇᖓᑦ ᐊᔾᔨᐅᙱᑦᑑᕗᖅ ᓄᓇᖓ, ᓂᕈᐊᖅᑕᐅᓯᒪᓲᓪᓗ ᖃᓄᐃᓕᐅᕐᓂᖏᑦ, ᐊᒻᒪᓗ ᐱᖅᑯᓯᖏᑦ, ᐃᓄᐃᑦ 

ᓄᓇᖓᑦ ᑲᓇᑕᑉ ᓄᓇᖓᑕ ᐊᕝᕙᖓᑕ ᐊᕝᕙᒃᑲᓐᓂᖓ ᐊᖏᓂᓕᒃ, ᐅᑭᐅᖅᑕᖅᑐᓕᒫᑉ ᓯᔾᔭᓕᒫᖓ ᐱᖁᑎᒋᔭᐅᓪᓗᓂ, ᐊᒻᒪᓗ 

ᐊᖏᔪᒻᒪᕆᐅᓪᓗᓂ ᑕᕆᐅᖓ. ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᒋᔭᐅᕝᕕᐅᓲᖅ ᑎᓴᒪᓄᑦ ᐃᓄᐃᑦ ᓄᓇᑖᖅᓯᒪᔪᑦ 

ᑲᑐᔾᔨᖃᑎᒌᖕᓃᙶᖅᑐᓄᑦ ᑕᒪᐃᓐᓂ ᑭᒡᒐᖅᑐᐃᔪᑦ ᐃᓄᐃᑦ ᓄᓇᖓᓐᓂ: 

 ᐃᓄᕕᐊᓗᐃᑦ ᐊᕕᑦᑐᖅᓯᒪᓂᖓᑕ ᑯᐊᐳᕇᓴᙵ (IRC) 

 ᒪᑭᕕᒃ ᑯᐊᐳᕇᓴᓐ (ᒪᑭᕕᒃ) 

 ᓄᓇᕗᑦ ᑐᙵᕕᒃ ᑎᒥᖓ (NTI) 

 ᓄᓇᑦᓯᐊᕗᑦ ᒐᕙᒪᖓᑦ (NG) 

ᓂᕈᐊᕈᓐᓇᖅᑐᑦ ᐃᓚᒋᔭᐅᔪᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᓂᕈᐊᖅᑕᐅᓯᒪᓲᖑᕗᑦ ᐃᓄᖕᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ 

ᑲᑎᒪᔨᖏᑦ ᐅᑯᐊᖑᕗᑦ: 

 ᐃᒃᓯᕙᐅᑕᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ, ᐃᓄᕕᐊᓗᐃᑦ ᐊᕕᑦᑐᖅᓯᒪᔪᑦ ᑯᐊᐳᕇᓴᙵ 

 ᐊᖓᔪᖅᑳᖅ, ᒪᑭᕕᒃ 

 ᐊᖓᔪᖅᑳᖅ, ᓄᓇᕗᑦ ᑐᙵᕕᒃ ᑎᒥᖓ 

 ᐊᖓᔪᖅᑳᖅ ᓄᓇᑦᓯᐊᕗᑦ ᒐᕙᒪᖏᑦ  

ᖄᖓᒍᒃᑲᓐᓂᖅ ᓂᕈᐊᕈᓐᓇᖅᑐᑦ ᑲᑎᒪᔨᖏᑦ, ᐅᑯᐊ ᓂᕈᐊᕈᓐᓇᙱᑦᑐᑦ ᐃᓚᐅᖃᑕᐅᖏᓐᓇᖅᑎᐅᕗᑦ ᑭᒡᒐᖅᑐᐃᔨᐅᓪᓗᑎᑦ 

ᐃᒃᓯᕚᖃᑕᐅᓲᑦ ᑲᑎᒪᔨᓄᑦ: 

 ᐊᖓᔪᖅᑳᖅ, ᐃᓄᐃᑦ ᓯᓚᕐᔪᐊᕐᒥᐅᑦ ᑲᑎᒪᔨᖏᑦ ᑲᓇᑕᒥ  

 ᐊᖓᔪᖅᑳᖅ, ᐸᐅᒃᑑᑏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ  

 ᐊᖓᔪᖅᑳᖅ, ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ  

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᑦ ᓂᕈᐊᖅᑕᐅᓲᖅ ᓂᕈᐊᕈᓐᓇᖅᑐᓄᑦ ᑲᑎᒪᔨᓄᑦ ᐊᒻᒪᓗ ᑭᒡᒐᖅᑐᐃᔨᖏᖕᓄᑦ ᐱᖓᓱᑦ ᐊᕐᕌᒍᑦ 

ᓇᓪᓕᕌᖓᑦ. 

 

ᑕᐅᑐᙳᐊᖅᑕᕗᑦ 
ᑲᓇᑕᒥ ᐃᓄᐃᑦ ᐱᕈᖅᐸᓪᓕᐊᓗᑎᑦ ᐊᑕᐅᓯᐅᓕᕐᓂᖏᖕᓄᑦ ᐊᒻᒪᓗ ᓇᖕᒥᓂᖅ−ᐱᓕᕆᐊᖃᓕᕐᓂᖏᖕᓄᑦ.  

 

ᐱᓇᓱᐊᒐᕗᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᓂᐱᒋᔭᐅᕗᖅ ᓴᐳᔾᔨᓪᓗᑎᑦ ᐊᒻᒪᓗ ᓯᕗᒧᐊᑦᑎᓪᓗᑎᑦ ᐃᓄᐃᑦ ᑲᓇᑕᒥᐅᑕᐅᔪᑦ ᐱᔪᓐᓇᐅᑎᖏᖕᓂᒃ 

ᐊᒻᒪᓗ ᐱᔪᒪᔭᖏᓐᓂᓪᓗ. 

ᐅᓂᒃᑳᑉ ᓇᐃᓈᖅᓯᒪᓂᖏᑦ 

14%-ᑐᐃᓐᓇᑯᓗᖏᑦ ᐃᓄᐃᑦ ᐅᑭᐅᓖᑦ 15-62-ᓄᑦ, ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᕐᔪᐊᒥᓪᓘᓐᓃᑦ ᓇᓗᓇᐃᒃᑯᑕᖃᕐᒪᑕ, 

ᐊᔾᔨᒋᙱᑕᒻᒪᕆᐊᓗᐊ ᐊᒥᓲᓂᖏᑦ ᐃᓕᓐᓂᐊᕇᖅᓯᒪᔪᑦ ᐊᓯᖏᑦ ᑲᓇᑕᒥᐅᑕᐅᔪᑦ ᓄᓇᖃᖅᑳᖅᓯᒪᙱᑦᑐᑦ 42%−ᖑᓪᓗᑎᑦ. 

ᑕᒪᓐᓇ ᐃᓚᑰᓗᐊᕐᓂᖓ ᐊᒥᒐᖅᓯᓗᐊᓲᖑᓂᖏᑦ ᐃᓕᓐᓂᐊᕇᖅᑐᑦ ᐅᓪᓗᒥ ᑐᑭᖃᕋᔭᖅᐳᖅ ᐱᔭᕇᕈᑎᑦ 18,200−ᒃᑲᓐᓂᐅᔪᑦ 

ᐱᔭᕇᕐᓂᕈᑎᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᒥ ᓇᓗᓇᐃᒃᑯᑕᖅᑖᕐᓗᑎᑦ ᐊᖑᒻᒪᑦᑎᒍᓐᓇᓕᕋᔭᖅᑐᑦ ᐊᒥᓲᓂᖏᖕᓂᒃ ᐊᓯᖏᑦ 

ᑲᓇᑕᐅᒥᐅᑕᐅᖃᑎᖏᑦ ᐃᓕᓐᓂᐊᕇᖅᓯᒪᔪᑦ. ᑖᓐᓇ ᖃᓄᖅᑑᕈᑎ ᐱᕙᓪᓕᐊᒍᑎᖃᒐᓚᒋᐊᖅᑐᖅ ᓇᓕᒧᒌᓐᓂᖃᕐᔫᒥᓂᐊᕐᒪᑕ 

ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖁᓪᓗᒋᑦ, ᖃᓄᐃᓐᓂᖏᑦ ᐊᑲᐅᓈᕐᔫᒥᑎᓐᓇᓱᐊᕐᓗᑎᑦ ᐃᓄᐃᑦ ᐃᓕᓐᓂᐊᕇᕈᓐᓇᓂᐊᕐᒪᑕ. 

ᐱᓇᓱᐊᒐᕆᔭᒃᓴᒻᒪᕆᐊᓗᖕᓂᑦ ᑎᑭᑕᐅᓇᓱᐊᕈᑎᓂᑦ ᐋᖅᑮᔪᖅ ᖃᓄᖅᑑᕈᑎ ᑕᒪᒃᑯᐊ ᐊᒥᓲᓂᖏᑦ ᒪᕐᕈᐃᓕᖅᑲᖓᒃᑲᓐᓂᒻᒪᕆᓐᓂᐊᕐᒪᑕ 

ᐃᓕᓐᓂᐊᕇᖅᑐᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᓗᑎᑦ (PSE) ᖁᓖᑦ ᐊᕐᕌᒍᓂᐊᖅᑐᓂᑦ. 

ᑖᓐᓇ ᖃᓄᖅᑑᕈᑎ ᓇᓗᓇᐃᔭᖅᓯᒪᕗᖅ ᐊᒥᓲᓂᖏᑦ ᖃᓄᐃᓕᐅᕈᑎᒋᔭᒃᓴᐅᔪᓂᑦ ᐊᒻᒪᓗ ᐱᓇᓱᐊᒐᐅᔪᓂᑦ ᐃᑲᔪᕐᓂᖃᕋᔭᕐᒪᑕ ᐃᓄᐃᑦ 

ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᕈᑎᒋᔭᒃᓴᐅᒃᑲᓐᓂᕈᑎᒋᔭᐅᒐᔭᖅᑐᑦ ᐊᒻᒪᓗ ᐱᐅᓯᕚᓪᓕᖅᑎᓪᓗᑎᑦ ᐃᓅᓯᖏᖕᓂ. ᑕᒪᓐᓇ 

ᓇᓗᓇᐃᔭᖅᓯᒪᓂᖓ ᐊᔾᔨᙳᐊᖅ E.1−ᒦᑉᐳᖅ. 

ᐊᔾᔨᙳᐊᖅ E.1 ᐊᒥᓱᕈᕆᐊᖅᑕᐅᓂᖏᑦ ᐃᓕᓐᓂᐊᕇᖅᑐᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᓗᑎᑦ − ᖃᓄᖅᑑᕈᑎᑉ 

ᓇᓗᓇᐃᔭᖅᑕᐅᓯᒪᓂᖏᑦ. 

 

 

 

 

 

ᐱᖓᓲᒻᒪᑕ ᖃᓄᐃᓕᐅᕈᑎᒋᓗᐊᕆᐊᓕᕗᑦ. ᓯᕗᓪᓕᖅᐹᖅ ᐊᒻᒪᓗ ᐊᖏᓛᖅ ᐱᓕᕆᐊᕆᔭᕗᑦ ᑮᓇᐅᔭᑦ ᐃᑲᔪᖅᑐᖅᑕᐅᔾᔪᑏᑦ 

ᐊᒥᓱᕈᕆᐊᖅᑎᑕᐅᓗᑎᑦ ᐃᓄᐃᑦ ᐃᓕᓐᓂᐊᖅᑎᓄᑦ. ᖃᐅᔨᓵᑦ ᐊᒻᒪᓗ ᐅᖃᐅᑕᐅᓯᒪᔪᑦ ᐊᑦᑐᖅᑕᐅᓲᓂᑦ ᓇᓗᓇᐃᖅᓯᑎᑦᑎᓯᒪᕗᑦ 

ᐅᓪᓗᒥᐅᔪᖅ ᑮᓇᐅᔭᑦ ᐃᑲᔫᓯᐊᑦ ᓈᒻᒪᙱᒻᒪᑕ ᐊᒥᓱᓄᑦ ᑭᙴᒪᖏᔭᖏᖕᓄᑦ ᐃᓄᐃᑦ ᐃᓕᓐᓂᐊᖅᑏᑦ. ᑮᓇᐅᔭᖅᑖᕆᖃᑦᑕᕆᐊᓕᖏᑦ 

ᐃᓕᓐᓂᐊᖅᑎᓅᕐᓗᑎᑦ ᐃᓕᓐᓂᐊᖅᑎᐅᔪᑉ ᐊᑕᐅᓯᑉ ᐊᒥᓱᕈᕆᐊᓖᑦ ᐃᒪᓐᓇᓂᒃ $20,000i ᑎᑭᖦᖢᒍ $35,000 ᐊᕐᕌᒍᒧᑦ. ᑕᒪᒃᑯᐊ 

ᐊᒥᓲᓂᖏᑦ ᑮᓇᐅᔭᑦ ᐱᔭᐅᔭᕆᐊᓖᑦ ᑐᙵᕕᖃᖅᑐᑦ ᐅᑯᓂᖓ: 

 ᐅᖃᐅᓯᕕᓂᖏᑦ ᐃᓄᐃᑦ ᐃᓕᓐᓂᐊᖅᑏᑦ ᖃᐅᔨᓵᖅᑎᒍᑦ ᐊᒻᒪᓗ ᐊᐱᖅᓱᖅᑕᐅᓂᖏᑎᒍᑦ; 

 ᐊᑐᕋᒃᓴᐅᙱᑦᑐᓂᒃ ᓂᕆᐅᓐᓂᖃᖅᑎᑕᐅᔪᑦ ᐊᑭᑐᓂᖏᑕ ᐃᓅᓇᓱᐊᕐᓗᓂ ᐊᐅᓪᓚᕐᓗᓂᓗ ᐊᔾᔨᒋᙱᒻᒪᒍ ᐃᓄᖕᓄᑦ 

ᐊᒻᒪᓗ ᓄᓇᖃᖅᑳᖅᓯᒪᙱᑦᑐᓄᑦ ᐃᓕᓐᓂᐊᖅᑎᓄᑦ; ᐊᒻᒪᓗ 

 ᑭᙴᒪᑦᑎᓂᖅᓴᐅᒥᒻᒪᑕ ᐊᓯᖏᑦ ᐃᓚᒌᑦ ᐃᑲᔪᖅᑐᖅᑕᐅᔭᕆᐊᓕᖏᑦ, ᓲᕐᓗᒃ ᐸᐃᕆᕕᓄᑦ, ᐃᓄᐃᑦ ᐃᓕᓐᓂᐊᖅᑎᓄᑦ. ii 

ᐊᓯᖏᑦ ᐃᑲᔪᖅᑕᐅᔾᔪᑎᒋᔭᕆᐊᓕᖏᑦ ᐃᓄᐃᑦ ᐃᓕᓐᓂᐊᖅᑏᑦ ᓯᓚᑦᑐᓴᕐᕕᕐᔪᐊᕐᒥ ᐃᒡᓗᕈᓯᖃᐅᖅᑐᑦ, ᐃᓄᖕᓄᑦ ᖁᑦᑎᓂᖅᐹᒥ 

ᐃᓕᓐᓂᐊᖅᑐᓄᑦ ᐱᔪᓐᓇᕋᔭᖅᑐᑦ ᓄᓇᓕᐅᔪᓂᑦ, ᐊᒻᒪᓗ ᐋᖅᑮᔪᖃᕐᓗᓂ ᐱᐅᓂᖅᓴᒥᒃ ᑐᙵᕕᒋᒐᔭᖅᑕᖏᑦ ᐃᓕᓐᓂᐊᖅᑏᑦ 

ᖁᑦᑎᓂᖅᐹᒥ ᐃᓕᓐᓂᐊᕇᕈᓐᓇᖁᓪᓗᒋᑦ. ᑲᓇᑕᒥ ᐋᖅᑭᓱᖅᑕᐅᑦᑎᐊᖅᓯᒪᓂᖅᓴᐅᔭᕆᐊᓖᑦ, ᐅᐊᑦᑎᔭᐅᓗᑎᑦ, ᐊᒻᒪᓗ ᐃᓄᖕᓂᒃ 

ᓯᕗᓕᖅᑎᖃᐅᑦᑎᐊᓂᖅᓴᐅᓗᑎᑦ ᐱᓕᕆᐊᕐᒧᑦ ᐱᑕᖃᕆᐊᖃᕆᕗᖅ. 

ᑕᒪᒃᑯᐊ ᐃᓚᑰᓂᖏᑦ ᐱᑕᖃᕈᓐᓃᖁᓪᓗᒋᑦ ᐊᒻᒪᓗ ᒪᕐᕈᐃᓕᖅᑲᖓᒃᑲᓐᓂᒻᒪᕆᖁᓪᓗᒋᑦ ᐊᒥᓲᓂᖏᑦ ᐃᓄᐃᑦ ᖁᑦᑎᓂᖅᐹᒥ 

ᐃᓕᓐᓂᐊᕇᖃᑦᑕᖅᑐᑦ ᖁᓖᑦ ᐊᕐᕌᒎᓛᖅᑐᓂᒃ (ᓱᕐᕋᑦᑕᐅᙱᑐᐃᓐᓇᕈᑎᑦ ᓇᓚᐅᑦᑖᖅᑕᐅᓯᒪᓂᖏᑦ), $416 ᒥᓕᐊᓐ 

ᑮᓇᐅᔭᒃᑲᓐᓃᑦ ᐱᔭᐅᔭᕆᐊᖃᖅᐳᑦ, $312 ᒥᓕᐊᓐ ᑮᓇᐅᔭᑦ ᐃᓕᓐᓂᐊᖅᑎᓅᖃᑦᑕᕋᔭᖅᖢᑎᑦ. ᐊᒻᒪᓗᒃᑲᓐᓂᖅ, 

ᑮᓇᐅᔭᖃᖅᑎᑕᐅᔭᕆᐊᖃᕐᒥᔪᑦ ᐅᑯᓄᖓ: 

 ᐃᓕᓐᓂᐊᖅᑎᓄᑦ ᐃᑲᔪᖅᑐᐃᔾᔪᑕᐅᒐᔭᖅᑐᑦ ᓲᕐᓗᒃ ᐃᓕᓐᓂᐊᕋᒃᓴᑦ ᐱᒡᒐᓇᕐᓂᖅᓴᐅᔪᓂᑦ ᐱᓕᒻᒪᓴᖅᑎᑕᐅᓗᑎᑦ, 

ᐃᓅᓯᓕᕆᔭᐅᓗᑎᑦ, ᐋᓐᓂᐊᖅᑕᐃᓕᒪᓂᖏᑦ, ᐊᒻᒪᓗ ᐃᓅᓯᖕᓄᑦ ᐃᑲᔪᖅᑐᐃᔾᔪᑏᑦ; 

 ᓄᓇᓕᖕᒥᐅᑦ ᐃᓚᐅᖃᑕᐅᒍᑎᑦ ᑲᔪᖏᖅᓴᐃᖃᑦᑕᕋᖅᑐᑦ ᐃᓄᒃᑲᓐᓂᕐᓂᒃ ᓯᓚᑦᑐᓴᕐᕕᕐᔪᐊᕐᒨᖁᔨᖃᑦᑕᕐᓗᑎᑦ, ᐊᒻᒪᓗ; 

 ᑲᓇᑕᒥ ᐋᖅᑭᒃᓱᐃᔪᖃᖃᑦᑕᕐᓗᓂ ᐊᑕᐅᑦᑎᒨᖅᑕᐅᖁᓪᓗᒋᑦ, ᐃᑲᔪᖅᑐᖅᑕᐅᓗᑎᑦ, ᐊᒻᒪᓗ ᐅᐊᑦᑎᔭᐅᓗᑎᑦ 

ᐃᓕᓐᓂᐊᖅᑏᑦ ᐱᔭᕇᑦᑎᐊᕐᓂᖏᑦ. 

ᐊᑭᖏᑦ, ᓇᓚᐅᒃᑖᖅᑕᐅᓯᒪᓪᓗᑎᑦ $416 ᒥᓕᐊᓐ ᑮᓇᐅᔭᑦ (ᑮᓇᐅᔭᓪᓚᑦᑖᑦ $), ᑐᑭᖃᕈᓐᓇᖅᑐᖅ ᐃᒪᓐᓇᒃᑲᓐᓃᑦ $30 ᒥᓕᐊᓐ 

ᑮᓇᐅᔭᑦ ᑮᓇᐅᔾᔭᒃᓵᕆᒐᔭᖅᑕᖏᑦ ᑕᒪᒃᑯᐊ ᐃᓄᐃᑦ ᐃᓕᓐᓂᐊᖅᑏᑦ ᐊᕐᕌᒍᑦ ᖁᓕᐅᔪᑦ ᐊᓂᒍᖅᐸᓪᓕᐊᑎᓪᓗᒍ ᑕᒪᓐᓇ ᖃᓄᖅᑑᕈᑎ 

ᐊᑐᖅᑕᐅᓂᖓᓂᒃ, ᑕᐃᒪᐃᒃᑲᔭᙱᖦᖢᑎᑦ ᑮᓇᐅᔾᔭᒃᓵᑦ ᓂᕆᐅᒋᔭᐅᓲᑦ ᐃᓄᐃᑦ ᐃᓕᓐᓂᐊᖅᑎᓄᑦ ᐱᔭᕇᖅᑐᕕᓂᐅᔪᑦ ᐊᓯᔾᔨᙱᒃᑯᓂ 

ᑕᒪᓐᓇ. ᐃᖅᑲᓇᐃᔮᖃᖅᑎᓪᓗᒋᑦ, ᑕᒪᒃᑯᐊ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᑦ ᖁᓖᑦ ᐊᕐᕌᒍᑦ ᐊᑯᓂᐅᑎᒋᔪᖅ 

ᐊᓂᒍᖅᐊᓪᓕᐊᑎᓪᓗᒍ ᐊᑐᖅᑕᐅᓗᓂ ᑕᒪᓐᓇ ᑮᓇᐅᔭᖃᖅᑎᑕᐅᓂᕐᒧᑦ ᖃᓄᖅᑑᕈᑎ ᑮᓇᐅᔾᔭᒃᓴᒍᓐᓇᕐᓂᖃᕋᔭᖅᑐᑦ ᐃᒪᓐᓇᓂᒃ $3.7 

ᕕᓕᐊᑦ ᑮᓇᐅᔭᑦ ᐊᓯᔾᔨᖅᑕᐅᙱᒃᑯᓂ ᐊᑐᖅᑕᐅᕙᑦᑐᑉ ᓴᓂᐊᓂ. 

ᐃᓅᓯᖏᖕᓄᑦ ᐊᒻᒪᓗ ᑮᓇᐅᔾᔭᒃᓴᒍᓐᓇᕐᓂᖏᖕᓄᑦ ᐃᑲᔫᑎᒋᒐᔭᖅᑕᖏᑦ, ᐱᖃᓯᐅᑎᓪᓗᒋᑦ ᑮᓇᐅᔾᔭᒃᓵᕆᓪᓚᑦᑖᕋᔭᖅᑕᖏᑦ, 

ᐃᓕᓐᓂᐊᖅᑎᓅᖅᑕᐅᓗᑎᑦ ᐊᒻᒪᓗ ᐃᖅᑲᓇᐃᔮᖃᕈᓐᓇᑦᑎᐊᓂᖅᓴᐅᓕᕐᓗᑎᑦ, ᓇᖕᒥᓂᖅᓱᑦᑎᐊᕐᓂᖅᓴᐅᓕᕋᔭᖅᑐᑦ ᐃᓄᐃᑦ 

ᑮᓇᐅᔾᔭᒃᓴᒍᓐᓇᕐᓂᖏᑦ ᐊᒻᒪᓗ ᐃᓄᐃᑦ ᖃᓄᐃᙱᓐᓂᖅᓴᐅᓕᕐᓗᑎᑦ ᑕᒪᒃᑯᐊᓗ ᐊᖏᔪᖕᒪᕆᐊᓘᕗᑦ ᐊᒻᒪᓗ ᐃᑲᔪᕐᓂᖃᕋᔭᖅᑐᓂ 

ᑖᒃᑯᓄᖓ ᑲᓇᑕᒥ ᐱᕙᓪᓕᐊᔪᓕᕆᓂᕗᑦ. 

ᑐᑭᓯᑎᑦᑎᒋᐊᙵᐅᑎᖏᑦ  

ᑖᓐᓇ ᖃᓄᖅᑑᕈᑎᐅᔪᖅ ᐋᖅᑭᓱᖅᑕᐅᓕᓚᐅᖅᓯᒪᕗᖅ ᐃᓄᐃᑦ ᓇᖕᒥᓂᖅ ᖃᐅᔨᓴᖅᑐᕕᓂᐅᓚᐅᖅᑎᓪᓗᒋᑦ, ᐅᖃᖃᑎᒌᓚᐅᖅᑎᓪᓗᒋᑦ, 

ᐊᒻᒪᓗ ᐅᖃᐅᔾᔭᐅᓯᒪᖃᑦᑕᖅᖢᑎᑦ ᐊᔾᔨᒌᙱᑦᑐᓂᒃ ᐱᓕᕆᐊᕐᓃᙶᖓᔪᑦ, ᐱᖃᓯᐅᑎᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ 

ᕿᒥᕐᕈᓇᓚᐅᖅᖢᑎᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᑦ ᐊᒻᒪᓗ ᐃᖅᑲᓇᐃᔭᖃᑎᖃᖃᑦᑕᓚᐅᖅᖢᑎᑦ ᐃᓄᐃᑦ 

ᑲᑐᔾᔨᖃᑎᒌᖏᖕᓂᒃ ᑲᓇᑕᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᖃᑎᖃᐃᓐᓇᕋᓱᐊᕐᓂᐊᖅᐳᑦ ᐃᓄᐃᑦ ᑲᑐᔾᔨᖃᑎᒌᖏᖕᓂᒃ 

ᐊᒻᒪᓗᑦᑕᐅᖅ ᑕᐃᒃᑯᓂᖓ ᐊᑦᑐᖅᑕᐅᓂᖃᓲᓂᒃ ᐊᒻᒪᓗ ᐱᓕᕆᐊᕐᓂᒃ ᐊᐅᓚᑦᑎᔩᑦ ᑎᒥᖏᖕᓂᒃ ᐋᖅᑭᒃᓱᐃᖃᑎᖃᕈᒪᓪᓗᑎᑦ 

ᐊᑐᓕᖁᔭᐅᔪᓂᑦ ᓇᓗᓇᐃᔭᑦᑎᐊᖅᓯᒪᔪᓂᒃ ᐱᓕᕆᕝᕕᖕᒥ ᐸᕐᓇᐅᑎᓕᐊᕆᔭᐅᓯᒪᔪᓄᑦ ᐃᓕᓴᖅᓯᓂᖃᕋᔭᖅᑐᑦ ᐊᕕᑦᑐᖅᓯᒪᔪᓂᒃ 

ᐊᔾᔨᒌᙱᓐᓂᖏᖕᓂᒃ ᐱᐅᓛᒃᑯᑦ ᐱᔨᑦᑎᕋᕈᑕᐅᓂᐊᕐᒪᑕ ᐊᓯᔾᔨᕋᒃᓴᐅᔪᑦ ᐊᑐᓕᖅᑎᑦᑎᒋᐊᙵᐅᑎᖏᑦ ᐊᒻᒪᓗ ᐱᖃᓯᐅᔾᔨᒐᔭᖅᑐᑦ 

ᑮᓇᐅᔭᖃᖅᑎᑦᑎᔾᔪᓯᖃᐅᖅᑐᓂᒃ. ᑕᒪᓐᓇ ᖃᓄᖅᑑᕈᑎᐅᔪᑦ ᑮᓇᐅᔭᖃᒃᑲᓂᕐᓂᒃ ᐱᓇᓱᐊᖅᐳᑦ ᒪᑐᔭᐅᓂᐊᕐᒪᑕ ᐊᒻᒪᓗ 

ᐅᖓᑕᐅᔨᒻᒪᕆᓪᓗᑎᑦ ᐃᓚᑰᓂᖏᑦ ᐱᑕᖃᐅᙱᑦᑐᑦ ᐊᑐᖅᑕᐅᓲᑦ ᑖᒃᑯᓄᖓ ᐃᓄᖕᓄᑦ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᓄᑦ ᐃᓄᐃᑦ 

ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᑎᓄᑦ ᑲᓇᑕᒥ. 

ᐃᓚᑰᓂᖏᑦ ᐃᓄᐃᑦ ᐃᓕᓐᓂᐊᕇᕈᓐᓇᖁᓪᓗᒋᑦ 

ᐃᓕᓐᓂᐊᕇᖃᑦᑕᙱᑦᑐᑦ ᐃᓄᐃᑦ ᐊᒥᓲᓂᖅᓴᐃᕗᑦ ᑖᒃᑯᐊ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥ ᐊᒥᓲᓂᖅᓴᐅᓪᓗᑎᑦ, 

ᑕᑯᒃᓴᐅᓪᓗᓂ ᐊᔾᔨᙳᐊᖅ 1-ᒥ. ᑖᓐᓇ ᖃᓄᖅᑑᕈᑎᐅᔪᖅ ᒪᑐᓯᓇᓱᐊᖅᐳᑦ ᑕᒪᒃᑯᓂᖓ ᐃᓚᑰᓗᐊᖅᑐᓂᒃ, ᐊᒻᒪᓗ 

ᑕᑯᒃᓴᐅᑎᑦᑎᓪᓗᓂ ᑕᐃᒪᐃᒃᑯᑎᑦ, ᐃᓅᓯᕐᒧᑦ−ᑮᓇᐅᔭᓕᐅᕐᓂᕐᒧᑦ ᐃᑲᔫᑎᒻᒪᕆᖏᑦ ᐱᔭᐅᔪᓐᓇᑲᐅᑎᒋᒐᔭᖅᑐᑦ. ᖃᑦᑏᓐᓇᑯᓗᐃᑦ 

ᐃᓄᐃᑦ ᐱᔭᕇᖅᓯᒪᖕᒪᑕ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᑦ, ᐊᒻᒪᓗ ᖃᐅᔨᔭᒃᓴᐅᓂᖅᓴᐅᓪᓗᓂ ᓯᓚᑦᑐᓴᕐᕕᕐᔪᐊᕐᒥ 

ᓯᓚᑦᑐᓴᕐᕕᑐᐃᓐᓇᕐᒥ ᐱᔭᕇᖅᓯᒪᓂᖅᓴᐅᓲᖑᓪᓗᑎᑦ ᐃᓕᓐᓂᐊᕇᖅᓯᒪᓪᓗᑎᑦ. ᑕᒪᒃᑯᓂᐊ ᐃᓚᑰᓂᖏᑦ ᒪᑐᔭᐅᒍᑎᑦ ᐊᒻᒪᓗ 

ᐱᓕᕆᐊᖃᕐᓂᖅᓴᐅᓗᑕ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕐᓂᖏᖕᓂᒃ ᐊᓯᔾᔩᓂᖃᑲᐅᑎᒋᒐᔭᖅᑐᒻᒪᕆᒃ ᑮᓇᐅᔭᓕᐅᕈᓐᓇᕐᓂᖏᖕᓂᒃ 

ᐊᒻᒪᓗ ᐃᓅᓯᖏᑦ ᐱᐅᓯᓂᖅᓴᐅᓗᑎᑦ ᑕᒪᒃᑯᐊ ᐃᓕᓐᓂᐊᖅᑏᑦ ᐃᓄᐃᑦ, ᑲᓇᑕᓕᒫᕐᒥ, ᐊᒻᒪᓗ ᑕᒪᐃᓐᓂᓕᒫᑦᑎᐊᖅ ᓴᓇᔪᓕᕆᓂᕐᒥ 

ᐱᕚᓪᓕᕈᑎᖃᑦᑎᐊᓂᖅᓴᐅᓕᕈᓐᓇᑲᐅᑎᒋᔪᑦ. 

ᐊᔾᔨᙳᐊᖅ 1. ᐃᓕᓐᓂᐊᕇᕈᓐᓇᙱᔾᔪᑎᖏᑕ ᐊᔾᔨᒌᙱᓐᓂᖏᑦ ᑕᑯᒃᓴᐅᔪᑦ, ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥᐅᑕᐅᔪᑦ. 

 

Source: INAC Post-Secondary Education Review, 2017 

ᐊᒥᓲᓂᖏᑦ ᐊᔾᔨᒌᙱᑦᑐᒡᒍᑕᐅᔪᑦ ᐃᓕᓐᓂᐊᕇᖅᓯᒪᓂᖏᑦ ᓄᓇᖃᖅᑳᖅᓯᒪᙱᑦᑐᑦ ᑲᓇᑕᒥᐅᑕᐅᔪᑦ 

ᓴᓂᐊᓂ: 

 ᖃᑦᑏᓐᓇᐅᓂᖅᓴᑯᓗᐃᑦ ᐃᓄᐃᑦ ᐱᔭᕇᖅᓯᓯᒪᕗᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᕐᓂᕐᒥᒃ (7%−ᑐᐃᓐᓇᑯᓘᓪᓗᑎᑦ 

ᐊᔾᔨᒌᙱᓐᓂᖏᑦ):  

 ᖃᑦᑏᓐᓇᐅᓂᖅᓴᑯᓗᐃᑦ ᐃᓄᐃᑦ ᐱᔭᕇᖅᓯᓯᒪᕗᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᑦ (21%−ᑐᐃᓐᓇᑯᓗᐃᑦ 

ᐊᔾᔨᒌᙱᓐᓂᖏᑦ); 

 ᐃᓄᐃᑦ ᐃᖅᑲᓇᐃᔮᖃᙱᓐᓂᖅᓴᐅᒃᑲᔪᓲᑦ (12.7% ᐊᔾᔨᖐᙱᓐᓂᖏᑦ); 

 ᐊᕐᕌᒍᑕᒫᑦ ᑕᒪᐃᓐᓂ ᑲᑎᓕᒫᖅᖢᒋᑦ ᓈᓴᖅᑕᐅᓯᒪᓂᖏᑦ ᐊᔾᔨᒌᐸᓗᖕᓂᖏᑕ ᑮᓇᐅᔾᔭᒃᓵᕆᔭᐅᓲᑦ ᐃᒪᓐᓇᐅᕗᑦ $68,526 

ᖃᑦᑏᓐᓇᐅᓂᖅᓴᑦ ᐃᓄᐃᑦ ᑮᓇᐅᔾᔭᒃᓴᓂᖏᑦ ᑕᐃᒃᑯᐊ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᓴᓂᐊᓂ ᐃᓄᐃᑦ ᓄᓇᖓᓐᓂ 

ᐃᖅᑲᓇᐃᔭᖅᑐᑦiii; ᐊᒻᒪᓗ  

 ᐊᕐᕌᖑᑕᒫᑦ ᑕᒪᐃᓐᓂ ᑲᑎᓕᒫᖅᖢᒋᑦ ᓈᓴᖅᑕᐅᓯᒪᓂᖏᑦ ᐊᔾᔨᒌᐸᓗᖏᖕᓂᑕ ᑮᓇᐅᔾᔭᒃᓵᕆᔭᐅᓲᑦ ᑕᒪᐃᓐᓂ ᐃᓄᐃᑦ 

ᑲᓇᑕᒥ ᐃᒪᓐᓇ $10,102 ᖃᑦᑏᓐᓇᐅᓂᖅᓴᐅᓲᑦ ᑮᓇᐅᔾᔭᒃᓴᓂᖏᑕ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᐃᖅᑲᓇᐃᔭᖅᑐᑦiv. 

ᐃᓄᐃᑦ ᐊᒥᓲᓂᖅᓴᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᐸᓪᓕᐊᓕᖅᑎᓪᓗᒋᑦ, ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥᐅᑦ 

ᐱᔭᕇᖅᓯᒪᖃᑦᑕᕐᓂᖏᑦ ᓯᓚᑦᑐᓴᕐᕕᒻᒥ ᐊᔾᔨᒌᓕᖅᐸᓪᓕᐊᕗᑦ. ᐃᑲᓇᐃᔭᕈᓐᓇᕐᓂᖏᑦ ᐃᓄᐃᑦ ᐊᑦᑎᓂᖅᓴᒻᒪᕆᐅᖕᒪᑕ (9-13%) 

ᑕᐃᒃᑯᐊ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥᐅᑦ ᐊᒥᓲᓂᖅᓴᐅᑎᓪᓗᒋᑦ, ᒪᓕᑦᑐᒋᑦ ᖃᓄᑎᒋ ᐃᓕᓐᓂᐊᖅᓯᒪᓂᖏᑦ, ᑭᓯᐊᓂᓕ, 

ᐊᒥᓲᓂᖏᑦ ᐃᖅᑲᓇᐃᔭᓲᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐱᔭᕇᖅᓯᒪᔪᑦ ᑕᐃᒪᓐᓇᑎᒋᐊᓗᒃ ᖁᑦᑎᑉᐳᑦ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ 

ᑲᓇᑕᒥᐅᑦ ᐊᒥᓲᓂᖏᖕᓂᒃ, ᐃᖅᑲᓇᐃᔮᖃᙱᓐᓂᖅᓴᒐᓛᑐᐃᓐᓇᐃᑦ 2%−ᓂᒃ.v  

 

ᓈᓴᖅᖢᒋᑦ ᐊᒥᓲᓂᕆᓲᖏᑦ, ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᔪᑦ ᑮᓇᐅᔾᔭᒃᓴᒍᑕᐅᓂᖏᑕ ᐊᒥᓲᓂᖏᖕᓄᑦ 

ᓱᕐᕋᐅᑎᑎᑦᑎᒍᑕᐅᒻᒪᕆᓲᖑᕗᖅ: 
 

 ᐃᓄᐃᑦ ᖃᓄᐃᑦᑐᑐᐃᓐᓇᕐᓂᒃ ᓯᓚᑦᑐᓴᕐᕕᒻᒥ ᓇᓗᓇᐃᒃᑯᑕᖅᑖᖅᓯᒪᔪᑦ ᑮᓇᐅᔭᓕᐅᓲᑦ $13,190−ᒃᑲᓐᓂᒻᒪᕆᐊᓗᖕᓂᒃ 

ᐊᕐᕌᒍᒧᑦ ᑕᐃᒃᑯᐊ ᐃᓄᐃᑦ ᖁᑦᑎᓂᖅᐹᒥ ᐃᓕᓐᓂᐊᕇᖅᓯᒪᔪᑦ ᓴᓂᐊᓂvi; 

 ᐃᓄᐃᑦ ᓯᓚᑦᑐᓴᕐᕕᒻᒥ ᓇᓗᓇᐃᒃᑯᑕᖅᑖᖅᓯᒪᔪᑦ ᑮᓇᐅᔭᓕᐅᓲᑦ $16,303−ᒃᑲᓐᓂᒻᒪᕆᐊᓗᖕᓂᑦ ᐊᕐᕌᖑᒥ ᑕᐃᒃᑯᓂᖓ 

ᐃᓄᐃᑦ ᖁᑦᑎᓂᖅᐹᒥ ᐃᓕᓐᓂᐊᖅᓯᒪᑐᐃᓐᓇᖅᑐᓂᑦ ᓴᓂᐊᓂ; ᐊᒻᒪᓗ  

 ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐱᔭᕇᖅᓯᒪᔪᖅ, ᑮᓇᐅᔭᓕᐅᓲᑦ $37,526-ᒃᑲᓐᓂᒻᒪᕆᐊᓗᖕᓂᑦ ᐊᕐᕌᒍᒥ ᐃᓄᐃᑦ ᖁᑦᑎᓂᖅᐹᒥ 

ᐃᓕᓐᓂᐊᕐᕕᒻᒥ ᐱᔭᕇᖅᓯᒪᔪᑦ ᓴᓂᐊᓂ. 

ᐱᔾᔪᑎᖏᑦ 

ᑲᓇᑕᒥ, 42%−ᖑᔪᑦ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᕐᔪᐊᕐᒥ ᓇᓗᓇᐃᒃᑯᑕᖃᐅᖅᐳᑦ. 

ᐊᔾᔨᒋᙱᖦᖢᓂᐅᒃ, ᐃᒪᓐᓇᑯᓗᐃᑦ 14% ᐃᓄᐃᑦ ᓇᓗᓇᐃᒃᑯᑕᖃᐅᖅᖢᑎᑦ ᓯᓚᑦᑐᓴᕐᕕᕐᔪᐊᕐᒥ ᐱᔭᕇᖅᓯᒪᔪᑦ. ᐊᒥᓱᕈᕆᐊᖅᑕᐅᓗᓂ 

ᐃᓕᓐᓂᐊᕇᖅᓯᒪᔪᑦ ᐃᓄᐃᑦ ᑲᓇᑕᒥ ᑕᐃᑲᙵᑦ 14%−ᓂᒃ ᑕᕝᕗᖓ 42%−ᓄᑦ ᑐᑭᖃᕋᔭᖅᑐᖅ ᐅᖓᑖᓃᑦᑐᑦ 18,200 

ᐃᓄᒃᑲᓐᓃᑦ ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᕐᔪᐊᕐᒥᓘᓐᓃᑦ ᓇᓗᓇᐃᒃᑯᑕᖃᓕᕋᔭᖅᑐᑦ. 

ᐃᓄᐃᑦ ᓯᓚᑦᑐᓴᕐᕕᒻᒥ ᐊᒻᒪᓗ ᓯᓚᑦᑐᓴᕐᕕᕐᔪᐊᕐᒦᑦᑐᑦ ᐊᒥᓲᓂᖏᑦ ᐱᔭᕇᖅᓯᒪᓂᖏᑦ ᐊᔾᔨᒋᓐᓂᕈᓂᒋᑦ ᑕᐃᒃᑯᐊ 

ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥ ᐱᔭᕇᖃᑦᑕᓲᑦ, ᑐᑭᕋᔭᕐᒪᑦ ᐃᒪᓐᓇᑲᓐᓃᑦ $586 ᒥᓕᐊᓐ ᑮᓇᐅᔾᔭᑦ ᐊᕐᕌᒍᒧᑦ 

ᑮᓇᐅᔭᖅᑖᕆᔭᐅᖃᑦᑕᕆᐊᖃᕋᔭᖅᑐᑦ ᐃᓄᖕᓄᑦ. ᑮᓇᐅᔭᓕᐅᕈᓐᓇᕋᔭᕐᓂᖏᑦ ᑕᒪᒃᑯᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᔪᑦ 

ᐊᒥᓱᒻᒪᕆᐅᒐᔭᖅᑐᖅ, ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥᐅᑦ ᐊᒥᓲᓂᖏᑦ ᐃᓕᓐᓂᐊᕇᖃᑦᑕᙱᓐᓂᖏᑕ 

ᐊᒥᓲᓂᖏᑦ ᑕᑯᓪᓗᒋᑦ ᐱᐅᓯᕚᓪᓕᒃᑲᓐᓂᒻᒪᕆᒍᓐᓇᕋᑦᑕ ᐊᔾᔨᒌᒍᓐᓇᓕᖁᓪᓗᒋᑦ ᐊᒥᓲᓂᖏᑦ ᐃᓄᐃᑦ ᐃᓕᓐᓂᐊᕇᖅᑐᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᕿᒥᕐᕈᓂᖏᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓂᒃ, ᐅᖃᐅᑕᐅᓯᒪᔪᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ 

ᑲᑐᔾᔨᔨᖏᑦ, ᐊᒻᒪᓗ ᓴᖅᑭᖅᑐᕕᓃᑦ ᑲᓇᑕᒥ ᑲᑎᒪᓂᖏᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᓇᓗᓇᐃᖅᓯᓯᒪᕗᑦ ᐊᒥᓱᓂᑦ 

ᐱᔾᔪᑎᖃᓗᐊᕐᒪᑕ ᐊᒻᒪᓗ ᐊᕝᕕᐊᕈᑎᖃᐅᓗᐊᖅᑐᑎᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐱᔭᕇᕈᓐᓇᓕᖁᓪᓗᒋᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕇᙱᓗᐊᖃᑦᑕᓕᓲᑦ ᐊᒥᓲᓂᖏᑦ ᐃᓄᐃᑦ ᑖᒃᑯᐊ ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᑲᓇᑕᒥᐅᑦ ᓴᓂᐊᓂ. ᑲᒪᒋᔭᐅᓗᑎᑦ 

ᑕᒪᒃᑯᐊ ᐱᔾᔪᑏᑦ ᐱᒻᒪᕆᐅᒐᔭᖅᑐᑦ ᐊᒥᓲᓂᖏᑦ ᓯᓚᑦᑐᓴᕐᕕᒻᒥ ᐃᓄᐃᑦ ᐃᓕᓐᓂᐊᕇᕈᓐᓇᓕᖁᓪᓗᒋᑦ ᐊᔾᔨᖃᕐᓗᑎᑦ 

ᓄᓇᖃᖅᑳᖅᓯᒪᙱᑦᑐᓂᑦ ᐃᓄᖕᓂᑦ ᑲᓇᑕᒥᐅᑕᐅᔪᓂᑦ. ᐅᑯᐊ ᑲᒪᒋᔭᐅᓗᑎᑦ ᑕᒪᒃᑯᐊ ᐱᔾᔪᑏᑦ ᐱᒻᒪᕆᐅᒐᔭᖅᐳᑦ ᐃᓄᐃᑦ 

ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᕈᓐᓇᓕᖁᓪᓗᒋᑦ ᐊᔾᔨᖃᕐᓗᑎᑦ ᐊᓯᖏᖕᓂᒃ ᓄᓇᖃᖅᑳᖅᓯᒪᙱᑦᑐᓂᒃ ᑲᓇᑕᒥᐅᑕᐅᔪᓂᑦ: 

ᑐᑭᒧᐊᑦᑎᑕᐅᙱᓗᐊᖅᑐᑦ: ᐃᓄᐃᑦ ᐃᓕᓐᓂᐊᖅᑏᑦ ᖃᐅᔨᒪᙱᒻᒪᑕ ᑕᒪᐃᓐᓂᓕᒫᖅ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ 

ᑮᓇᐅᔭᓂᒃ ᐱᔪᓐᓇᕐᓂᖏᖕᓂᑦ ᐊᔾᔨᒌᙱᑐᓂᑦ ᐊᒻᒪᓗ ᓇᑭᙶᖓᓂᖏᑦ ᐊᒻᒪᓗ ᖃᓄᖅ ᐱᓇᓱᐊᕈᓐᓇᕐᒪᖔᕐᒥᒃ 

ᑮᓇᐅᔭᓂᒃ ᖃᐅᔨᒪᙱᑦᑐᑦ. ᐃᓄᐃᑦ ᑐᑭᒧᐊᑦᑎᑕᐅᑦᑎᐊᓂᖅᓴᐅᖃᑦᑕᕆᐊᓖᑦ ᐊᒻᒪᓗ ᐊᑐᓂ 

ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ ᑮᓇᐅᔭᓂᑦ ᐱᓇᓱᐊᕐᓂᕐᒧᑦ ᐊᐅᓚᓂᖓᓂᒃ ᐊᒻᒪᓗ ᐋᖅᑮᔪᖃᕐᓗᓂ ᐃᓕᓐᓂᐊᕋᒃᓴᓂᒃ 

ᐊᒻᒪᓗ ᐋᖅᑭᓱᖅᓯᒪᓂᖏᖕᓂᒃ ᐊᑐᖅᑕᐅᓂᐊᖅᑐᓂᒃ. ᑐᑭᒧᐊᑦᑎᑕᐅᒃᑲᓐᓂᕆᐊᖃᕐᒥᔪᑦ ᐃᓕᓐᓂᐊᕇᖅᓯᒪᔭᐅᔭᕆᐊᓖᑦ 

ᐃᖅᑲᓇᐃᔮᖅᑖᕈᓐᓇᓕᖁᓪᓗᒋᑦ ᐃᖅᑲᓇᐃᔮᒃᓴᐅᔪᓂᑦ ᓄᓇᓕᖕᓂ. 

ᐱᖁᑎᕐᔪᐊᖃᙱᓗᐊᖅᑐᑦ (ᓲᕐᓗᒃ ᖃᕋᓴᐅᔭᕐᓅᖓᕈᓘᔭᖅᑐᓂᒃ): ᐃᓄᐃᑦ ᑐᑭᓯᒋᐊᕈᓐᓇᑦᑎᐊᓂᖅᓴᐅᔭᕆᐊᖃᕐᒪᑕ ᐊᒻᒪᓗ 

ᖃᕋᓴᐅᔭᒃᑯᑦ ᐃᓕᓐᓂᐊᕈᓐᓇᕐᓗᑎᑦ ᓄᓇᓕᖕᓂ ᐃᓕᓐᓂᐊᒐᒃᓴᓂᒃ ᐱᓕᒻᒪᒃᓴᓕᕋᔭᕐᒪᑕ ᐊᒻᒪᓗ ᐃᑲᔪᖅᑐᖅᑕᐅᓗᑎᑦ. ᑕᒪᓐᓇ ᑐᑭᓕᒃ 

ᐊᑐᕈᓐᓇᑐᐃᓐᓇᕐᓗᑎᑦ ᖃᕋᓴᐅᔭᕐᓅᖓᕈᓘᔭᖅᑐᓂᑦ, ᓲᕐᓗᒃ ᖃᕋᓴᐅᔭᑦ, ᐃᑭᐊᖅᑭᔾᔪᑎ, ᓱᑲᑦᑐᒃᑰᕈᑏᑦ, ᖃᕋᓴᐅᔭᕐᒨᕐᓂᐊᕐᓗᒋᑦ 

ᐊᔾᔨᓕᐅᖅᓯᓂᖅ ᐸᐃᑉᐹᓂᒃ, ᐊᒻᒪᓗ ᑎᑎᕋᕐᕕᓂᒃ ᖃᕋᓴᐅᔭᕐᓃᙶᖅᑐᓂᑦ ᐊᑐᖅᑕᐅᖃᑦᑕᕆᐊᖃᓲᖑᒻᒪᑕ 

ᓯᓚᑦᑐᓴᕐᕕᕐᔪᐊᕐᒨᕋᓱᐊᕐᓗᓂ. ᑕᒪᐃᓐᓂᓕᒫᖅ ᐃᓄᐃᑦ ᐃᓕᓐᓂᐊᖅᑏᑦ ᐊᑐᕈᓐᓇᐸᙱᑦᑐᑦ ᑕᒪᒃᑯᓂᖓ ᐊᑑᑎᓂᑦ ᐊᖏᕐᕋᖏᖕᓂ 

ᐅᕝᕙᓘᓐᓃᑦ ᓄᓇᓕᖏᖕᓂ. ᐃᑭᐊᖅᑭᔾᔪᑎᓂᒃ ᐊᑐᕋᓱᐊᕈᓐᓇᕐᓗᓂ ᐃᓄᐃᑦ ᓄᓇᖓᓐᓂ ᑕᑎᒃᓴᖃᕐᕕᒃᓴᐅᙱᒻᒪᑦ ᐊᒻᒪᓗ 

ᐃᑭᐊᖅᑭᔾᔪᑎᖏᑦ ᑭᒡᓕᖃᓗᐊᓲᑦ ᖃᕋᓴᐅᔭᕐᓃᑦᑑᓂᑦ ᐱᓇᓱᐊᖅᑐᓂ ᐊᒻᒪᓗ ᐃᓚᓕᐅᔾᔨᒐᓱᐊᕐᓗᓂ ᓴᖅᑭᖅᑎᑦᑎᓗᓂ ᓈᑎᕆᐊᓕᖕᓂᒃ 

ᐊᒻᒪᓗ ᑲᑎᖅᓱᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᐊᒃᓱᕈᕐᓇᓲᖅ ᐊᒥᓱᓄᑦ.  

ᐃᓄᖕᓅᖓᔪᓂᑦ ᐃᑲᔪᖅᑐᐃᔾᔪᑎᒃᓴᖅᑕᖃᙱᓗᐊᖅᑐᖅ: ᐃᓄᐃᑦ ᓄᓇᓕᖏᑦ, ᐃᓚᖏᑦ, ᐊᒻᒪᓗ ᐊᑐᓂ ᐱᐅᓂᖅᓴᒥᒃ 

ᐃᓄᖕᓅᖓᔪᓂᒃ ᑐᑭᒧᐊᑦᑎᑕᐅᑦᑎᐊᕆᐊᓖᑦ, ᐃᑲᔪᖅᑐᖅᑕᐅᓂᖅᓴᐅᓗᑎᑦ ᐊᒻᒪᓗ ᐊᑐᕋᒃᓴᓂᒃ ᓯᓚᑦᑐᓴᕐᕕᕐᒧᑦ 

ᐃᓕᓐᓂᐊᕆᐊᕈᓐᓇᕐᓂᖏᖕᓂᒃ ᓇᓖᕌᕋᒃᓴᖃᕐᓗᑎᑦ ᖁᑦᑎᓂᖅᐹᒥᒃ ᐃᓕᓐᓂᐊᕇᕈᑎᑦ, ᖃᐅᔨᒪᔮᕆᔭᐅᓕᕐᓗᑎᓪᓗ ᐃᑲᔫᑎᖃᕐᓂᖓ 

ᓯᓚᑦᑐᓴᕐᕕᒻᒥ ᐃᓕᓐᓂᐊᕇᕐᓗᓂ, ᐊᒻᒪᓗ ᐊᐅᓚᓂᑦᑎᐊᓂᖅᓴᒃᑯᑦ ᐃᓕᓐᓂᐊᕈᑎᒃᓴᒥᓂᒃ ᐃᑲᔪᖅᑎᖃᐅᕐᓗᑎᑦ ᐊᒻᒪᓗ 

ᐋᖅᑭᒍᑎᒃᓴᐅᒋᐊᓕᖕᓂᒃ ᐃᑲᔪᖅᑐᖅᑕᐅᓂᖅᓴᐅᓗᑎᑦ ᓯᓚᑦᑐᓴᕐᕕᒻᒨᖅᓯᒪᔪᑦ ᐃᓕᓐᓂᐊᖅᑏᑦ.vii 

ᑐᕌᖓᓂᖃᐅᖅᑐᓂᒃ ᐃᓄᖕᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᒃᓴᖅᑕᖃᙱᓗᐊᖅᑐᑦ: ᐃᓄᖕᓅᖓᔪᓂᑦ ᐊᒻᒪᓗ ᐃᓄᖕᓄᑦ ᑐᕌᖓᔪᑦ 

ᐃᓕᓐᓂᐊᕈᑎᒃᓴᖅᑕᖃᕆᐊᓕᒃ ᐃᓕᓐᓂᐊᖅᑎᐅᒍᓐᓇᓕᖁᓪᓗᒋᑦ ᐃᓄᐃᑦ ᓯᓚᑦᑐᓴᕐᕕᕐᒧᑦ. ᐃᓕᓐᓂᐊᒐᒃᓴᑦ ᑐᕌᖓᓂᖃᑦᑎᐊᕆᐊᓖᑦ 

ᐃᓄᐃᑦ ᐃᓅᓯᖏᖕᓄᑦ ᓄᓇᓕᐅᔪᓂ ᐊᒻᒪᓗ ᓄᓇᓕᐸᐅᔭᐅᔪᓂᑦ. ᐊᒥᓲᓂᖅᓴᓂᑦ ᐃᓄᖕᓂᒃ ᐃᓕᓴᐃᔨᖃᐅᕆᐊᓕᒃ ᑕᒪᐃᓐᓂ 

ᖁᑦᑎᓐᓂᓕᒫᑦᑎᐊᖏᖕᓂᒃ ᐃᓕᓐᓂᐊᕐᕕᓂ ᐃᓕᓐᓂᐊᕇᑦᑎᐊᓂᖅᓴᐅᓕᖁᓪᓗᒋᑦ ᐃᓄᐃᑦ ᓯᓚᑦᑐᓴᕐᕕᒻᒥ. 

ᐃᓕᓐᓂᐊᖅᑎᑕᐅᓂᖏᑦ ᐊᑦᑎᓗᐊᓲᑦ: ᐃᓄᐃᑦ ᐅᐸᓗᖓᐃᖅᓯᒪᑦᑎᐊᕆᐊᓖᑦ ᐃᓕᓐᓂᐊᕇᖅᓯᒪᔭᕆᐊᖃᕐᓂᖏᖕᓂᒃ ᖁᑦᑎᓂᖅᐹᒥ 

ᓯᓚᑦᑐᓴᕐᕕᕐᔪᐊᕐᒨᕈᓐᓇᓕᖁᓪᓗᒋᑦ. ᐃᓕᓐᓂᐊᕐᕖᑦ ᐃᓄᐃᑦ ᓄᓇᖓᓂ ᐊᑐᕋᒃᓴᒥᓂᒃ ᐊᑐᐃᓐᓇᐅᒪᑎᑕᐅᔭᕆᐊᓖᑦ ᐊᒻᒪᓗ 

ᐃᑲᔪᖅᑐᖅᑕᐅᑦᑎᐊᕐᓗᑎᑦ ᓯᕗᓂᐊᒍᑦ ᓯᓚᑦᑐᓴᕐᕕᒻᒨᓛᖅᑐᑦ ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ ᐃᓕᓐᓂᐊᕇᖅᓯᒪᓕᕈᓐᓇᖁᓪᓗᒋᑦ 

ᐊᒻᒪᓗ ᓂᕆᐅᒋᔭᐅᓂᖃᓲᖏᑦ ᓯᓚᑦᑐᓴᕐᕕᒻᒨᕈᓐᓇᕐᓗᓂ ᐱᔭᕇᖅᓯᒪᑦᑎᐊᕋᔭᕐᒪᑕ ᐊᒻᒪᓗ ᐊᔾᔨᒌᑦᑐᓂᒃ 

ᐃᓕᓐᓂᐊᕇᖅᓯᒪᔭᕆᐊᖃᕋᔭᕐᒪᑕ ᐃᓕᓐᓂᐊᖅᑏᑦ ᐅᐸᓗᖓᐃᖅᓯᒪᑦᑎᐊᖁᓪᓗᒋᑦ ᓯᓚᑦᑐᓴᕐᕕᒻᒧᑦ ᐊᒻᒪᓗ 

ᐃᓕᓐᓂᐊᕇᖅᓯᒪᔭᕆᐊᖃᕐᓂᖏᑦ ᐊᒻᒪᓗ ᓂᕆᐅᒋᔭᕐᕕᐅᓂᖏᑦ ᐃᓕᓐᓂᐊᕇᖅᓯᒪᓂᐊᕐᒪᒋᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᓐᓇᓕᖁᓪᓗᒋᑦ. 

ᐃᑲᔪᖅᑐᖅᑕᐅᙱᑦᑎᓪᓗᒋᑦ, ᐃᓕᓐᓂᐊᖅᑏᑦ ᐃᓄᐃᑦ ᓄᓇᖓᓐᓃᙶᖓᔪᑦ ᐊᑲᕐᕆᔮᕐᓇᙱᑦᑐᒃᑰᓕᓲᑦ 

ᐅᐸᓗᖓᐃᖅᓯᒪᙱᑦᑎᐊᖅᖢᑎᓪᓗ ᐱᓕᕆᐊᒃᓴᕆᒐᔭᖅᑕᒥᓂᒃ ᐃᓕᓐᓂᐊᕐᓗᑎᑦ, ᖃᓄᐃᓕᐅᖅᑕᐅᔭᕆᐊᖃᓲᕐᓂᒃ ᐊᒻᒪᓗ 

ᓂᕆᐅᒋᔭᖃᕐᕕᐅᓂᖏᖕᓂᒃ ᓯᓚᑦᑐᓴᕐᑯᒻᒥ ᐃᓕᓐᓂᐊᕐᓗᑎᑦ. ᐱᖃᓯᐅᔾᔨᒻᒥᔪᖅ ᐃᑲᔪᖅᑐᖅᑕᐅᓂᖅᓴᐅᓗᑎᑦ ᐃᓐᓇᐅᓂᖅᓴᐃᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕇᖅᓯᒪᔭᕆᐊᖃᓲᖏᑦ ᓯᓚᑦᑐᓴᕐᕕᒻᒨᕈᓐᓇᓕᖁᓪᓗᒋᑦ. ᐃᓄᐃᑦ ᐅᐸᓗᖓᐃᖅᓯᒪᑦᑎᐊᓂᖅᓴᐅᔭᕆᐊᖃᕐᒥᔪᑦ 

ᑲᓇᑕᐅᑉ ᓂᒋᐊᓂ ᐃᓅᓯᖃᓛᕐᓂᖏᖕᓂᒃ, ᐊᔾᔨᙱᑕᒻᒪᕆᐊᓗᒋᖕᒪᒍ ᐊᖏᕐᕋᖏᑕ ᓄᓇᖓᓂ. ᐃᓅᓯᕐᒥ 

ᐊᔪᕈᓐᓃᖅᓯᒪᔭᕆᐊᖃᕐᓂᖏᖕᓂᒃ ᓯᓚᑦᑐᓴᕐᕕᒻᒦᓕᕈᑎᑦ ᐃᓕᓐᓂᐊᖅᑎᑕᐅᔭᕆᐊᖃᕐᒥᔪᑦ ᖁᑦᑎᓂᖅᐹᒥ ᐃᓕᓐᓂᐊᖅᑎᓪᓗᒋᑦ 

ᐅᐸᓗᖓᐃᖁᓪᓗᒋᑦ ᐃᓕᓐᓂᐊᖅᑏᑦ ᐃᓛᒃᑰᖓᓗᑎᑦ ᐃᓅᖃᕋᔭᕐᒪᑕ ᑲᓇᑕᑉ ᓂᒋᐊᓂ ᐃᓅᓯᖃᓛᓕᖅᑎᓪᓗᒋᑦ ᐅᕝᕙᓘᓐᓃᑦ ᓄᑖᕐᒥ 

ᓄᓇᓕᐅᔪᒥ. ᐃᓄᐃᑦ ᐃᓕᓐᓂᐊᖅᑏᑦ ᐃᓄᐃᑦ ᓄᓇᖓᓐᓂ ᐃᓕᖅᑯᓯᕆᔭᐅᔪᑦ ᐊᔾᔨᒋᙱᓗᐊᕐᓂᖓᓄᑦ ᖁᐊᖅᓵᖅᓯᒪᓂᖅᓴᐅᓲᖑᕗᑦ 

ᐊᒻᒪᓗ ᐊᓯᔾᔨᑐᒻᒪᕆᐅᓪᓗᑎᑦ ᐃᓅᓯᖏᑦ ᓄᓇᓕᖏᓃᙶᖅᑎᓪᓗᒋᑦ ᖃᓪᓗᓈᑦ ᓄᓇᓕᐸᐅᔭᖓᓅᖅᖢᑎᑦ ᑕᐃᒃᑯᐊ 

ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᐃᓕᖅᑯᓯᕐᒥ ᐊᔾᔨᖃᙱᓗᐊᕐᓂᖓᓄᑦ ᖁᐊᖅᓵᖅᓯᒪᙱᓐᓂᖅᓴᐅᓲᖑᓪᓗᑎᑦ ᓄᓇᓕᐸᐅᔭᕐᒧᑦ 

ᓅᑦᑕᕌᖓᑕ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᖅᑎᓪᓗᒋᑦ. ᑕᒪᒃᑯᐊ ᐃᓅᓯᕐᒥ ᐊᔪᙱᒋᐊᖃᕐᓂᖏᑦ ᐱᖃᐅᓯᔾᔨᕗᑦ, ᑮᓇᐅᔭᓂᑦ 

ᑲᒪᑦᑎᐊᕐᓂᖅ, ᐊᑭᓕᖅᓱᐃᓗᓂ ᐊᑭᓕᒃᓴᓂᑦ, ᐊᑐᕐᓂᐊᖅᑕᖏᑦ ᐅᓪᓗᖅ ᐊᓂᒍᖅᐸᓪᓕᐊᑎᓪᓗᒍ ᐊᑐᑦᑎᐊᕆᐊᖃᕐᓂᕐᒥᒃ, 

ᐊᖁᒋᐅᕐᓂᕐᒥᒃ, ᐊᒻᒪᓗ ᐃᓕᓐᓂᐊᖅᑕᐅᓗᓂ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓲᑦ ᕙᓰ ᐊᐅᓚᓂᖃᓲᖑᓂᖓ ᓇᒧᙵᐅᓪᓗᑎᑦ.  

ᐃᖅᑲᖅᑐᖅᑕᐅᑲᒻᒪᓗᐊᓲᑦ ᐊᓯᖏᖕᓄᑦ ᐃᓄᖕᓄᑦ ᓯᓚᑦᑐᓴᕐᕕᒻᒨᖅᓯᒪᔪᑦ ᐊᒻᒪᓗ ᑭᖑᕚᕆᔭᐅᔪᑦ ᐋᓐᓂᖅᑕᐅᓕᖅᑭᓲᖑᓂᖏᑦ 

ᓯᕗᕚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐋᓐᓂᖅᑐᒥᓂᐅᓯᒪᓂᖏᖕᓄᑦ: ᑲᒪᒋᔭᐅᒃᑲᓐᓂᕆᐊᖃᒻᒪᕆᖕᒪᑦ ᑭᖑᕚᕆᔭᐅᔪᑦ 

ᐋᓐᓂᖅᑕᐅᓕᖅᑭᓲᖑᓂᖏᑦ ᐊᒻᒪᓗ ᐃᖅᑲᖅᑐᖅᑕᐅᑲᒻᒪᖃᑦᑕᕐᓂᖏᑦ ᓯᓚᑦᑐᓴᕐᕕᕐᔪᐊᕐᒨᖅᑐᑦ ᑕᐃᒃᑯᐊ ᓯᕗᕚᕆᔭᐅᔪᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᓂᖏᖕᓄᑦ. ᓯᓚᑦᑐᓴᕐᕕᒻᒨᖃᑦᑕᕐᓂᖅ ᐃᓕᖅᑯᓯᕆᔭᐅᓗᓂ ᐃᓱᒪᒋᔭᐅᔭᕆᐊᓕᒃ, 

ᐊᑐᖅᑕᐅᒥᐊᓲᖑᓗᓂ ᐃᓱᒪᒋᔭᐅᓕᕐᓗᓂ, ᐊᒻᒪᓗ ᑕᑯᒃᓴᐅᑎᑕᐅᓗᓂ ᐱᐅᔫᓂᖓᓂᒃ 

ᐃᓅᓯᖃᑦᑎᐊᓂᖅᓴᐅᓕᕈᑕᐅᔪᓐᓇᕐᒪᑦ−ᑮᓇᐅᔭᓕᐅᑦᑎᐊᕈᑕᐅᓕᕈᓐᓇᕐᒪᑦ ᐃᓄᐃᑦ ᓄᓇᓕᖏᖕᓂ.  

ᐃᓕᓐᓂᐊᕇᖅᓯᒪᔪᑦ ᓯᓚᑦᑐᓴᕐᕕᒻᒥ ᐃᓄᐃᑦ ᐃᑲᔪᖅᑎᒋᔭᐅᒍᓐᓇᑎᓪᓗᒋᑦ ᐊᑐᖅᑕᐅᙱᓗᐊᖅᑐᑦ: ᐃᓄᐃᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕇᖅᓯᒪᔪᑦ ᐊᑐᖅᑕᐅᙱᓗᐊᓲᖑᖕᒪᑕ ᐃᑲᔪᖅᑎᒋᔭᐅᓗᑎᑦ ᐃᑲᔪᕋᔭᖅᑐᑦ ᐱᐅᓯᕚᓪᓕᑎᑦᑎᓗᓂ ᐊᒻᒪᓗ 

ᑐᓴᐅᒪᓕᖅᑎᑦᑎᓗᑎᑦ ᐃᓄᖕᓂᒃ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕋᔭᖅᑕᒥᓂᒃ ᐊᒻᒪᓗ ᓯᕗᓂᒃᓴᒥ ᐃᓕᓐᓂᐊᖅᑎᐅᒐᔭᖅᑐᓂᑦ. 

ᐃᓕᓐᓂᐊᕇᖅᓯᒪᔪᑦ ᓯᓚᑦᑐᓴᕐᕕᒻᒥ ᐃᓄᐃᑦ ᐃᑲᔪᖅᑐᖅᑕᐅᑦᑎᐊᓂᖅᓴᐅᒐᔭᖅᑐᑦ ᐅᓂᒃᑳᕐᒥᓂᒃ ᑲᑐᔾᔨᖃᑦᑕᕐᓗᑎᑦ ᐊᒻᒪᓗ ᐃᓄᖕᓂᒃ 

ᒪᒃᑯᑦᑐᓂᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ ᖃᓄᐃᓕᐅᕆᐊᖃᕐᓂᕐᒥᓂᒃ. 

ᐊᔾᔨᒌᙱᓗᐊᖅᓲᑦ ᐊᒻᒪᓗ ᓈᒻᒪᙱᓗᐊᖅᑐᑦ ᑮᓇᐅᔭᑦ: ᑮᓇᐅᔭᖃᙱᓗᐊᖃᑦᑕᕐᓂᖅ ᐊᕝᕕᐊᕈᑕᐅᓗᐊᓲᖅ ᐃᓄᖕᓄᑦ 

ᓯᓚᑦᑐᓴᕐᕕᒻᒥ ᐃᓕᓐᓂᐊᕈᒪᔪᓄᑦ. ᑮᓇᐅᔭᖃᑦᑎᐊᓂᖅᓴᐅᔭᕆᐊᓖᑦ ᐊᑭᓕᐅᑕᐅᖃᑦᑕᖁᓪᓗᒋᑦ ᐊᐅᓪᓚᕈᑎᖏᑦ, ᐃᓕᓐᓂᐊᖅᑏᑦ 

ᐊᒥᓲᓂᖅᓴᑦ ᕿᑐᕐᖓᖃᐅᓲᖑᖕᒪᑕ, ᐊᒻᒪᓗ ᐊᑭᑦᑐᐸᓪᓕᐊᑐᐃᓐᓇᓕᖅᖢᓂ ᐃᓅᓇᓱᐊᕐᓂᖅ. ᑕᒪᒃᑯᐊ ᑮᓇᐅᔭᑦ ᐊᒻᒪᓗ 

ᑐᓂᐅᖅᑲᖅᑕᐅᔾᔪᓯᖏᑦ ᓇᓕᒧᑦᑎᐊᕆᐊᓖᑦ ᐊᓯᖏᑦ ᐱᖃᑦᑕᕐᓂᖏᑦ ᑮᓇᐅᔭᓂᒃ, ᑮᓇᐅᔭᖅᑖᖅᑎᑕᐅᖃᑦᑕᐃᓐᓇᕐᓗᑎᑦ ᐊᒻᒪᓗ 

ᐱᔭᐅᔪᓐᓇᕐᓗᑎᑦ ᑕᒪᐃᓐᓄᑦ ᐃᓄᖕᓄᑦ, ᓇᑭᙶᖓᒐᓗᐊᕈᑎᑦ. ᑮᓇᐅᔭᓂᑦ ᐃᑲᔫᓯᐊᖅᑖᑎᑦᑎᔨᐅᔪᑦ ᐊᔾᔨᒌᑦᑐᒥᒃ ᑲᒪᒋᐊᓖᑦ 

ᐊᑐᐃᓐᓇᐅᒪᑎᑦᑎᓇᓱᐊᕐᓂᖏᖕᓂᒃ, ᐊᐅᓚᑦᑎᓂᖏᖕᓂᒃ, ᐊᒻᒪᓗ ᐊᒥᓲᓂᖏᖕᓂᒃ ᑕᒪᐃᓐᓄᑦ ᐃᓄᐃᑦ ᐊᕕᑦᑐᖅᓯᒪᔪᖏᖕᓄᑦ, 

ᐱᖃᓯᐅᔾᔭᐅᒻᒥᓗᑎᑦ ᓄᓇᓕᐸᐅᔭᕐᒥᐅᑕᐅᔪᑦ ᐃᓄᐃᑦ. ᐊᕕᑦᑐᖅᓯᒪᔪᓃᙶᖓᓂᖏᑦ ᑭᒡᓕᖃᖅᑎᑕᐅᓲᖑᔪᑦ ᐊᒻᒪᓗ 

ᐊᕕᑦᑐᖅᓯᒪᓂᖏᖕᓂ ᐊᐅᓪᓚᖅᓯᒪᓂᖏᑦ ᐊᕝᕕᐊᕈᑕᐅᔪᓐᓇᓲᖑᒻᒪᑕ ᐃᓕᓐᓂᐊᖅᑎᓄᑦ ᓄᓇᖃᐅᙱᑲᐃᓐᓇᖅᑐᑦ ᓄᓇᑐᖃᒥᓂᒃ 

ᐅᕝᕙᓘᓐᓃᑦ ᓄᓇᑐᖃᖏᑕ ᓯᓚᑖᓃᑯᑖᓐᓂᖅᓴᐅᕙᑦᑐᓂᑦ. ᑮᓇᐅᔭᑦ ᐃᑲᔫᑕᐅᔭᕆᐊᓖᑦ ᑐᓂᔭᐅᖃᑦᑕᕐᓗᑎᑦ ᑕᒪᐃᓐᓄᑦ ᐃᓄᖕᓄᑦ 

ᓇᑭᙶᕐᓂᖃᕋᓗᐊᕈᑎᓪᓘᓐᓃᑦ ᓇᒥᑐᐃᓐᓇᖅ ᐅᕝᕙᓘᓐᓃᑦ ᖃᓄᑎᒋ ᐊᐅᓪᓚᖅᓯᒪᓐᓂᕋᓗᐊᕈᑎᑦ ᓄᓇᑐᖃᒥᓂᒃ..viii 

ᑕᐅᑐᙳᐊᖅᑕᕗᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᑕᐅᑐᙳᐊᖅᑕᖓ ᐊᒥᓱᕈᕆᐊᕐᓗᑎᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᓲᑦ ᐊᒻᒪᓗ ᖁᑦᑎᓂᖅᓴᕈᖅᑎᑕᐅᓗᑎᑦ 

14%−ᑐᐃᓐᓇᑯᓗᐃᑦ ᐃᓄᐃᑦ ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᕐᔪᐊᕐᒥᓘᓐᓃᑦ ᓇᓗᓇᐃᒃᑯᑕᖃᕐᓂᖏᑦ 42%−ᕈᓕᕐᓗᑎᑦ 

ᓇᓗᓇᐃᒃᑯᑕᓖᑦ, ᐊᔾᔨᖃᕋᔭᖅᑐᑦ ᑕᐃᒃᑯᓂᖓ ᓄᓇᖃᖅᑳᖅᓯᒪᙱᑦᑐᓂᑦ ᐃᓄᖕᓂᑦ ᐃᓕᓐᓂᐊᕇᓲᖑᖏᑕ ᐊᒥᓲᓂᖏᖕᓂᒃ. 

ᐱᒋᐊᕈᑎᖃᕐᓗᑕ, ᖁᓖᑦ ᐊᕐᕌᒎᓂᐊᖅᑐᓂᑦ, ᓂᕆᐅᒃᑲᑦᑕ ᒪᕐᕈᐊᖅᑎᒃᑲᓐᓂᒻᒪᕆᐅᓕᕐᓗᑎᑦ ᐊᒥᓲᓂᖏᑦ ᐃᓄᐃᑦ ᐃᓕᓐᓂᐊᕇᓲᑦ 

ᐱᔭᕇᖃᑦᑕᖅᑐᑦ ᓯᓚᑦᑐᓴᕐᕕᒻᒥ ᐅᓪᓗᒥᐅᔪᖅ ᐃᓕᓐᓂᐊᕇᓲᖑᓂᖏᖕᓂᒃ, ᐊᒥᓱᕈᕆᐊᕐᓗᒋᓪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᑐᑦ 

ᐊᒥᓲᓂᖏᑦ 30%-ᓂᒃ ᐃᒪᓐᓇᐸᓘᓕᕐᓗᑎᑦ 50%, ᑲᒪᒋᔭᐅᓇᓱᐊᒻᒪᕆᓪᓗᑎᓪᓗ ᐊᒥᓱᕈᕆᐊᕐᓗᑎᑦ ᐃᓕᓐᓂᐊᕇᖅᑐᑦ ᐃᓄᐃᑦ 

ᓯᓚᑦᑐᓴᕐᕕᕐᔪᐊᕐᒥ. ᑕᒪᓐᓇ ᐱᒻᒪᕆᐅᕗᖅ ᐱᕚᓪᓕᕈᑎᒋᔭᐅᓕᕐᓗᓂ ᐱᐅᓯᕚᓪᓕᕋᔭᕐᒪᑕ ᐊᒻᒪᓗ ᓴᙵᑦᑎᑕᐅᓗᑎᑦ 

ᐃᓅᓯᖃᑦᑎᐊᓕᕋᔭᕐᓂᖏᑦ−ᑮᓇᐅᔾᔭᒃᓴᒍᓐᓇᑦᑎᐊᓂᖅᓴᐅᓕᕋᔭᕐᓂᖏᑦ ᐊᒻᒪᓗ ᑲᓇᑕᓕᒫᕐᒥ ᐃᓄᐃᑦ ᖃᓄᐃᙱᓂᖅᓴᐅᓕᕋᔭᕐᒪᑕ. 

  



www.itk.ca  
 

- 10 - 

ᖃᓄᖅᑑᕈᑎ 

ᖃᓄᖅᑑᕈᑎᐅᔪᖅ ᑕᒪᒃᑯᐊ ᐱᕚᓪᓕᖁᓪᓗᒋᑦ ᐱᕙᓪᓕᐊᒍᑎᒋᔭᐅᕙᓪᓕᐊᒍᑎᖃᖅᐳᖅ ᑕᓪᓕᒪᐃᓕᖅᑲᖓᔪᓂᑦ 

ᖁᑦᑎᓂᖅᓴᐅᓕᖅᐸᓪᓕᐊᓗᑎᑦ (ᐊᔾᔨᙳᐊᖅ 2) ᐱᕙᓪᓕᐊᒍᑎᒋᔭᐅᒋᐊᓯᓗᓂ ᐊᑐᖅᑕᐅᔭᕆᐊᓖᑦ ᐃᓕᓐᓂᐊᕇᑦᑎᐊᓂᖅᓴᐅᖁᓪᓗᒋᑦ 

ᐃᓄᐃᑦ ᓯᓚᑦᑐᓴᕐᕕᒻᒥ ᐊᒻᒪᓗ ᐃᑲᔫᑎᖃᑦᑎᐊᕈᓐᓇᓕᕋᔭᕐᓂᖏᑦ ᑭᖑᓂᐊᒍᑦ ᐃᓕᓐᓂᐊᕇᖅᓯᒪᓕᖅᑎᓪᓗᒋᑦ ᑕᒪᐃᓐᓄᑦ 

ᐃᓅᖃᑎᒌᑦᑐᓄᑦ. 

 

 

 

 

 

 

 

 

 

  

ᐊᔾᔨᙳᐊᖅ 2. ᐃᓕᓐᓂᐊᕇᖅᑐᑦ ᐊᒥᓲᓂᖏᑦ ᐊᒥᓱᕈᒃᑲᓐᓂᕐᓂᖏᑦ ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᑐᓄᑦ 

- ᖃᓄᖅᑑᕈᑎᑉ ᓇᓗᓇᐃᔭᖅᑕᐅᓯᒪᓂᖏᑦ 

ᑖᓐᓇ ᖃᓄᖅᑑᕈᑎ ᐱᖃᓯᐅᔾᔨᓯᒪᕗᖅ ᐊᒥᓱᓂᑦ ᐱᓕᕆᐊᕆᔭᐅᔭᕆᐊᓕᖕᓂᒃ ᐊᒻᒪᓗ ᖃᓄᐃᓕᐅᕈᑎᒋᔭᐅᔭᕆᐊᓕᖕᓂᒃ 

ᐊᒥᓱᕈᕆᐊᓕᖁᓪᓗᒋᑦ ᐃᓕᓐᓂᐊᕇᖅᓯᒪᒐᔭᕐᓂᖏᑦ ᐊᒻᒪᓗ ᐃᑲᔫᑎᖃᕋᔭᕐᓂᖏᑦ, ᓇᓗᓇᐃᔭᖅᑕᐅᓯᒪᓪᓗᑎᑦ ᐊᔾᔨᙳᐊᖅ 3−ᒥ. 

 

 

 

 

 

 

 

 

 

 

 

 

 

 

 

 

 

  

ᐊᔾᔨᙳᐊᖅ 3: ᐃᓕᓐᓂᐊᕇᖅᓯᒪᔪᑦ ᐊᒥᓱᕈᕆᐊᖅᑕᐅᓗᑎᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ – 

ᓇᓗᓇᐃᔭᑦᑎᐊᖅᓯᒪᔪᑦ ᖃᓄᖅᑑᕈᑎᑉ ᖃᓄᐃᓕᐅᕈᑕᐅᓗᑎᑦ ᐱᕙᓪᓕᐊᓂᖃᕋᔭᕐᓂᖏᑦ 

ᑕᒪᐃᓐᓄᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᖏᖕᓄᑦ ᐱᓕᕆᐊᖑᖁᔭᖅ ᓵᑕᒃᓴᐅᓯᒪᓂᐊᖅᐳᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᐅᓚᑦᑎᔩᑦ 

ᐋᖅᑭᓱᖅᓯᒪᓂᖏᑎᒍᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᓲᖑᖕᒪᑕ ᑭᒡᒐᖅᑐᐃᓪᓗᑎᑦ ᑎᓴᒪᓂᑦ ᐊᕕᑦᑐᖅᓯᒪᔪᓂᑦ ᑲᑐᔾᔨᖃᑎᒌᓂ 

ᐊᐅᓚᑦᑎᓲᑦ ᓄᓇᑖᕐᓂᕐᒧᑦ ᐊᖏᕈᑎᒥ ᐃᓄᐃᑦ ᐋᔩᕋᕈᑎᒋᓯᒪᔭᖏᑦ ᑯᐃᑉ ᑭᒡᒐᖅᑐᐃᔨᖓᓂᒃ ᑲᓇᑕᒥ. ᐊᖓᔪᖅᑳᕆᔭᐅᔪᑦ ᑖᒃᑯᓇᓂ 

ᑲᑐᔾᔨᖃᑎᒌᑦᑐᓂᑦ − ᐃᓄᕕᐊᓗᐃᑦ ᐊᕕᑦᑐᖅᓯᒪᓂᖏᑦ ᑯᐊᐳᕇᓴᓐ, ᓄᓇᕗᑦ ᑐᙵᕕᒃ ᑎᒥᖓ, ᒪᑭᕕᒃ ᑯᐊᐳᕇᓴᓐ, ᐊᒻᒪᓗ 

ᓄᓇᑦᓯᐊᕗᑦ ᒐᕙᒪᖏᑦ − ᑲᑎᒪᔨᐅᖃᑕᐅᕗᑦ ᓂᕈᐊᕈᓐᓇᖅᖢᑎᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᖕᓂᒃ. ᑕᒪᐃᓐᓂ, ᐃᓄᐃᑦ 

ᑕᐱᕇᑦ ᑲᓇᑕᒥ ᑲᑎᒪᔨᕋᓛᖏᑦ ᑕᐃᒃᑯᓇᙵᑦ ᑲᑎᒪᔨᑖᓲᖅ ᐊᒻᒪᓗ ᑕᐃᑲᙶᖅᖢᑎᑦ ᑲᑎᒪᔨᐅᔪᓂᑦ. 

ᑲᓇᑕᓕᒫᕐᒥ ᐋᖅᑭᓱᑦᑎᐊᖅᓯᒪᔭᕆᐊᖃᕐᓂᖏᑦ ᐊᐅᓚᓂᐅᔪᑦ  

ᐃᓄᐃᑦ ᓯᕗᓕᖅᑎᐅᔭᕆᐊᖃᖅᐳᑦ ᐊᐅᓚᑦᑎᓗᑎᑦ ᓯᓚᑦᑐᓴᕐᕕᒻᒥ ᐃᓄᐃᑦ ᐃᓕᓐᓂᐊᖅᑐᑦ ᐃᑲᔪᖅᑐᖅᑕᐅᓗᑎᑦ. ᐅᓪᓗᒥᐅᔪᖅ 

ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᐃᑲᔪᖅᑐᖅᑕᐅᑲᐃᓐᓇᓲᖑᖕᒪᑕ ᐊᒻᒪᓗ ᐊᑕᐅᑦᑎᒦᑎᑕᐅᓪᓗᑎᑦ ᐃᑲᔪᖅᑐᐃᔾᔪᑎᖏᑦ. 

ᐱᓕᕆᔨᖃᖅᑐᖃᕆᐊᓕᒃ ᐃᑲᔫᑎᒃᓴᐅᔪᓂᑦ ᐊᒻᒪᓗ ᐃᑲᔪᖅᑐᖅᑕᐅᔾᔪᑎᒃᓴᖏᑦ ᐊᑐᐃᓐᓇᐅᒪᓂᐊᕐᒪᑕ ᐊᑐᖅᑕᐅᓗᑎᑦ 

ᐊᐅᓚᓂᖃᑦᑎᐊᑐᒃᑯᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐃᓄᐃᑦ ᓯᓚᑦᑐᓴᕐᕕᒻᒨᖅᓯᒪᔪᑦ ᑭᒡᓕᓯᓂᐊᖅᑕᐅᓯᒪᓂᖏᖕᓂᒃ 

ᑐᑭᓯᐅᒪᓕᕈᓐᓇᖁᓪᓗᑕ ᐊᑐᖅᑕᐅᕙᓪᓕᐊᔪᓂᒃ ᐊᒻᒪᓗ ᐱᔾᔪᑎᓂᒃ, ᐊᒻᒪᓗ ᐊᑐᓕᖅᑕᐅᕙᓪᓕᐊᓕᖁᓪᓗᒋᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᐅᓚᔾᔪᓯᖏᑦ ᐊᒻᒪᓗ ᓱᖅᑯᐃᓇᑦᑎᐊᖅᑐᑯᓗᒃᑯᑦ ᑐᓴᐅᒪᑎᑕᐅᖃᑦᑕᕐᓗᑎᑦ ᐱᓕᕆᐊᑦ ᐃᓕᓐᓂᐊᖅᑎᐅᓛᖅᑐᓄᑦ. ᑲᓇᑕᓕᒫᕐᒥ 

ᐋᖅᑭᓱᖅᑕᐅᓯᒪᔪᖃᕐᓂᖓ ᐱᕙᓪᓕᐊᒍᑎᒋᔭᐅᔭᕆᐊᓕᒃ ᑐᑦᑕᕐᕕᖃᕐᓗᓂ ᐊᒻᒪᓗ ᐊᕕᑦᑐᖅᓯᒪᓂᖃᐅᖅᑐᑦ ᑐᑦᑕᕐᕕᒃᓴᖏᖕᓂᒃ 

ᐊᐅᓚᑦᑎᓕᖁᓪᓗᒋᑦ ᐊᒻᒪᓗ ᐋᖅᑭᒃᓱᐃᓗᑎᑦ ᐱᓕᕆᐊᕐᒥ. ᓇᓕᒧᒌᑦᑎᑕᐅᑦᑎᐊᕆᐊᓖᑦ ᐃᓄᐃᑦ ᓄᓇᖓᓐᓂᙶᖓᔪᑦ 

ᓯᕗᓪᓕᐅᑎᖁᔭᖏᑦ, ᐊᕕᑦᑐᖅᓯᒪᔪᓂ ᐊᔾᔨᒌᙱᓐᓂᖏᑦ ᐃᓱᒪᒋᔭᐅᒋᐊᕐᔫᒥᓗᑎᑦ ᐊᒻᒪᓗ ᓄᓇᓕᐸᐅᔭᕐᒥ ᑭᙴᒪᒋᔭᐅᔪᑦ 

ᐃᓱᒪᒋᔭᐅᒻᒥᓗᑎᑦ, ᐊᒻᒪᓗᑦᑕᐅᖅ ᓱᖅᑯᐃᓇᖅᑐᓂᒃ ᐱᓕᕆᑦᑎᐊᕈᑏᑦ ᓇᓗᓇᐃᒃᑯᑕᖏᖕᓂᒃ ᖃᐅᔨᓴᖅᑕᐅᖁᓪᓗᒋᑦ 

ᐃᓕᓐᓂᐊᕇᖅᓯᒪᑦᑎᐊᕐᓂᖏᑦ ᐊᒻᒪᓗ ᐋᖅᑭᒋᐊᕐᓗᒍ ᐱᓕᕆᐊᖅ ᐋᖅᑭᒋᐊᕆᐊᖃᕐᓂᕋᐃᑉᐸᑦ. 

ᐱᔨᑦᑎᕋᕈᑎᐅᖁᔭᐅᒐᔭᖅᑐᖅ ᐋᖅᑭᓱᖅᓯᒪᓂᖓ ᑐᑭᒧᐊᑦᑎᑕᐅᒐᔭᖅᐳᖅ ᖃᓄᐃᓕᖓᓂᖃᕆᐊᖃᖅᑐᒃᓴᐅᒻᒪᖔᖅ ᐊᒻᒪᓗ 

ᐊᐅᓚᑕᐅᓗᓂ ᐃᓄᖕᓄᑦ ᐋᖅᑭᒃᑕᐅᓗᑎᑦ ᐃᓄᐃᑦ ᐱᔨᑦᑎᕋᖅᑎᖏᑕ ᑲᑐᔾᔨᖃᑎᒌᖏᑦ ᑕᐃᒪᐃᒍᓐᓇᕐᓂᕋᐃᑉᐸᑕ ᐊᔪᙱᓪᓗᓂ. 

ᐊᐅᓚᑦᑎᓂᕐᒧᑦ ᐋᖅᑭᓱᖅᓯᒪᓂᖓᓗ ᑐᙵᕕᖃᕋᔭᖅᐳᖅ ᓵᑕᒃᓴᐅᓯᒪᓲᖑᓗᓂ ᐃᓄᖕᓄᑦ ᑕᑯᒃᓴᒃᑯᑦ ᑲᒪᒋᔭᖃᕐᓗᑎᑦ ᐊᒻᒪᓗ ᑕᒪᐃᓐᓂ 

ᐃᓄᐃᑦ ᐊᑐᕈᓐᓇᕐᓗᑎᑦ ᓇᒥᕐᒥᐅᑕᐅᒐᓗᐊᕈᑎᑦ ᑲᓇᑕᒥ. ᐱᐅᓯᕚᓪᓕᑎᑦᑎᒐᔭᖅᑐᖅ ᐋᖅᑭᓱᖅᓯᒪᓂᖏᑦ ᑐᕌᖓᔪᑦ ᐱᓕᕆᐊᑦ ᐊᒻᒪᓗ 

ᖃᓄᖅᑑᕈᑏᑦ, ᐊᐅᓚᑦᑎᓂᕐᒧᑦ ᐅᖁᒪᐃᓗᐊᕐᔭᐃᖅᓯᒪᓕᕐᓗᑎᑦ ᐊᒻᒪᓗ ᐱᕙᓪᓕᐊᒍᑎᑕᐅᓗᑎᑦ ᐃᓄᐃᑦ 

ᐋᖅᑭᓱᖅᓯᒪᓂᖃᑦᑎᐊᕈᓐᓇᕐᓂᖏᑦ. ᑮᓇᐅᔭᑦ ᐊᖏᖅᑕᐅᓚᐅᖅᑎᓪᓗᒋᑦ ᒐᕙᒪᑐᖃᒃᑯᓐᓂ, ᐅᖃᖃᑎᒌᒃᑲᓐᓂᓕᕋᔭᖅᑐᒍᑦ ᐊᒻᒪᓗ 

ᐸᕐᓇᐅᑎᓕᐅᒃᑲᓐᓂᓕᕐᓗᑕ ᐱᔭᕇᕈᓐᓇᖁᓪᓗᒍ ᑕᒪᓐᓇ ᐊᐅᓚᑦᑎᓂᕐᒧᑦ ᐋᖅᑭᓱᖅᓯᒪᓂᕆᒐᔭᖅᑕ. 

ᓄᓇᓕᖕᒥᐅᑦ ᐃᓚᐅᖃᑕᐅᓂᖏᑦ 

ᖃᓄᐃᓕᐅᖅᑐᖃᕆᐊᖃᕐᒥᖕᒪᓪᓗ ᓄᓇᓕᐅᔪᒥ ᐃᑲᔪᖅᑐᖅᑕᐅᑦᑎᐊᓂᖅᓴᐅᖁᓪᓗᒋᑦ ᐃᓄᐃᑦ ᓯᓚᑦᑐᓴᕐᕕᔾᔪᐊᕐᒦᑦᑐᑦ, 

ᐃᓚᒋᐊᕈᑎᑦᑎᐊᕚᓗᒃᑲᓐᓂᐅᒐᔭᖅᑐᖅ ᐅᓪᓗᒥᐅᔪᖅ ᐃᑲᔪᖅᑐᐃᔾᔪᑕᐅᔭᕇᖅᑐᓂᒃ, ᐅᐸᓗᖓᐃᖁᓪᓗᒋᑦ ᐃᓕᓐᓂᐊᖅᑏᑦ 

ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓪᓗᒋᑦ ᐃᓅᓯᕆᒐᔭᖅᑕᖏᖕᓂᒃ ᐊᒻᒪᓗ ᑕᑯᒃᓴᐅᑎᑦᑎᓗᑎᑦ ᖃᓄᐃᓕᐅᕈᓐᓇᕐᒥᖕᒪᑕ ᐊᑐᐃᓐᓇᐅᓪᓗᑎᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᕇᑦᑎᐊᑎᓪᓗᒋᑦ ᓯᓚᑦᑐᓴᕐᕕᒻᒥ. ᐃᖅᑲᓇᐃᔮᖃᒃᑲᓐᓂᕆᐊᖃᖅᑐᒍᑦ 

ᐊᑕᐅᑦᑎᒨᖓᓂᖅᓴᐅᓕᖅᑎᑕᐅᓗᓂ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᐃᓄᐃᑦ ᓄᓇᓕᖏᖕᓂ. ᓄᓇᓕᖕᒥᐅᑕᐅᔪᑦ, ᐃᓐᓇᑐᖃᐃᑦ,  

ᐊᒻᒪᓗ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᑐᑭᓯᐅᒪᓂᖃᑦᑎᐊᒃᑲᓐᓂᕆᐊᓖᑦ ᐃᑲᔫᑎᖃᕈᓐᓇᕐᓂᖏᑦ ᐃᓕᓐᓂᐊᕆᐊᕐᓗᓂ ᓯᓚᑦᑐᓴᕐᕕᒻᒧᑦ. 

ᐱᐅᙱᑦᑐᒃᑯᑦ ᐃᖅᑲᖅᑐᐃᕈᓘᔭᑐᐃᓐᓇᕈᓐᓇᐃᕐᓗᑎᑦ ᑕᒪᒃᑯᓄᖓ ᐅᓪᓗᒥᐅᔪᖅ ᐃᓕᓐᓂᐊᕐᕕᐅᔪᓄᑦ ᓄᓇᓕᐅᔫᑉ ᓯᓚᑖᓃᑦᑐᓄᑦ, 

ᑕᐃᒪᓐᓇᐃᓕᐅᕈᑕᐅᓲᑦ ᐅᐊᑦᑎᐊᕈ ᐋᓐᓂᕈᑎᒋᔭᒻᒪᕆᐅᓚᐅᖅᓯᒪᔪᓂᒃ ᐃᓕᓐᓂᐊᕆᐊᕐᕕᐅᖃᑦᑕᖅᑐᕕᓂᕐᓄᑦ (ᐆᑦᑑᑎᒋᓗᒍ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓄᐃᑦ ᐃᓕᓐᓂᐊᕐᕕᐅᔪᓄᑦ). ᐃᓕᖅᑯᓯᖅ ᐊᓯᔾᔨᕆᐊᓕᒃ ᑲᔪᖏᖅᓴᖅᑕᐅᖁᓪᓗᒋᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕋᔭᕐᒪᑕ ᓯᓚᑦᑐᓴᕐᕕᒻᒧᑦ ᐊᒻᒪᓗ ᐃᑲᔫᑎᒃᓴᓂᒃ ᐊᑐᐃᓐᓇᐅᒪᑎᑕᐅᓗᑎᑦ ᑲᔪᓯᓂᖃᑦᑎᐊᕋᔭᕐᒪᑕ 

ᐃᓕᓐᓂᐊᖅᑕᒥᓂᒃ. 

ᐃᓄᐃᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᓪᓚᑦᑖᕐᓗᑎᑦ 

ᐊᒥᓱᑦ ᐃᑲᔫᑎᒃᓴᑦ ᑖᒃᑯᓄᙵᖅᑎᑕᐅᔭᕆᐊᖃᓪᓚᑦᑖᖅᑐᑦ ᐃᓕᓐᓂᐊᖅᑎᓄᑦ ᐊᑐᓂ. ᐊᒻᒪᓗ ᑕᐃᒃᑯᐊ ᑮᓇᐅᔭᑦ ᐃᓕᓐᓂᐊᖅᑎᓄᑦ 

ᐃᑲᔫᑏᑦ ᑕᒪᐃᓐᓄᑦ ᐊᑐᖅᑕᐅᒍᓐᓇᕆᐊᓖᑦ ᓇᑭᙶᖓᒐᓗᐊᖅᑎᓪᓗᒋᑦ ᑭᒡᓕᖃᖅᑎᑕᐅᙱᓪᓗᑎᑦ. ᑮᓇᐅᔭᑦ ᐃᓕᓐᓂᐊᖅᑎᓄᑦ 

ᐃᑲᔫᑏᑦ ᓇᓕᒧᒌᑦᑎᑕᐅᔭᕆᐊᓖᑦ ᐊᒻᒪᓗ ᐊᔾᔨᖃᕐᓗᑎᑦ ᐃᓅᓯᖏᑕ ᓇᓕᒧᒌᑎᑕᐅᖃᑦᑕᙱᓐᓂᖏᑦ ᐊᒥᓱᑦ ᐃᓄᐃᑦ ᐃᓕᓐᓂᐊᖅᑏᑦ 

ᐊᑐᖅᐸᑦᑕᖏᖕᓄᑦ. ᐊᒥᓲᓂᖅᓴᑦ ᑮᓇᐅᔭᑦ ᐃᓕᓐᓂᐊᖅᑎᓄᑦ ᐃᑲᔫᑎᒃᓴᖏᑦ ᐱᖃᓯᐅᔾᔨᔭᕆᐊᓖᑦ ᐃᓄᖕᓅᖓᔪᓄᑦ 

ᓇᓕᒧᒌᑎᑕᐅᖃᑦᑕᙱᒍᑎᖏᑦ ᓲᕐᓗᒃ ᐊᑭᑦᑐᐸᓪᓕᐊᑐᐃᓐᓇᕐᓂᖏᑦ ᐊᐅᓪᓚᕐᓗᓂ, ᐸᐃᕆᕕᓄᑦ ᐊᑭᓕᐅᑎᖏᑦ, ᐃᓚᒌᑦ 

ᐃᑲᔪᖅᑐᐃᖃᑎᒌᖕᓂᖏᖕᓄᑦ ᐊᒻᒪᓗ ᐃᓅᓯᖃᕐᓂᕐᒧᑦ ᐊᑭᓕᐅᑎᒋᔭᐅᔭᕆᐊᓖᑦ ᐃᓄᐃᑦ ᐃᓕᓐᓂᐊᖅᑎᓄᑦ, ᐊᒻᒪᓗ ᑕᐃᒪᐃᒻᒪᑦ 

ᐊᐅᓚᑕᐅᔭᕆᐊᓖᑦ ᐊᔾᔨᐅᙱᓐᓂᖏᑦ ᐊᑐᖅᑕᐅᓲᑦ ᐃᓄᖕᓄᑦ ᐃᓱᒪᒋᔭᐅᒋᐊᕐᔫᒥᓗᑎᑦ. ᑕᐃᒪᐃᙱᓐᓂᖅᓴᐅᕙᖦᖢᑎᑦ 

ᓄᓇᖃᖅᑳᖅᓯᒪᙱᑦᑐᑦ ᐃᓄᐃᑦ ᐃᓕᓐᓂᐊᖅᑏᑦ, ᐊᒥᓲᓂᖅᓴᑦ ᐃᓄᐃᑦ ᐃᓕᓐᓂᐊᖅᑏᑦ ᕿᑐᕐᖓᖃᐅᕐᒪᑕ ᐊᒻᒪᓗ ᐊᒥᓱᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᐅᖓᓯᒃᓴᑐᒻᒪᕆᐅᓲᑦ ᐊᖏᕐᕋᒥᓂᒃ ᐃᓚᖃᐅᙱᑦᑎᐊᖅᖢᑎᑦ ᖃᓂᒋᔭᒥᓂᒃ ᐃᑲᔪᕋᔭᖅᑐᓂᒃ ᕿᑐᕐᖓᖏᖕᓂᒃ 

ᐸᖅᑭᓗᑎᑦ. ᐃᓕᓐᓂᐊᕈᑎᒃᓴᐅᔪᓪᓗ ᑐᕌᖓᓂᖃᓕᖅᑎᑕᐅᔭᕆᐊᓖᑦ ᐃᓄᐃᑦ ᐱᖅᑯᓯᖓᓄᑦ, ᐊᒻᒪᓗ ᐱᖃᓯᐅᔾᔨᓗᑎᑦ ᐃᓄᖕᓅᖓᔪᓂᒃ 

ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕈᑎᐅᔪᑦ, ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑏᑦ, ᐊᒻᒪᓗ ᐃᓅᖃᑎᒥᓄᑦ ᐃᑲᔪᖅᑐᖅᑕᐅᑦᑎᐊᓂᖅᓴᐅᓗᑎᑦ 

ᖃᐅᔨᒪᓇᑦᑎᐊᖁᓪᓗᒋᑦ ᑕᒪᒃᑯᐊ ᐃᓕᓐᓂᐊᖅᑏᑦ ᑲᔪᓯᓂᖃᑦᑎᐊᕐᓂᐊᕐᒪᑕ ᐃᓕᓐᓂᐊᖅᑕᒥᓂᒃ ᐊᒻᒪᓗ ᐱᔭᕇᕐᓗᑎᑦ ᓯᓚᑦᑐᓴᕐᑯᒻᒥ 

ᐃᓕᓐᓂᐊᕐᓂᖏᖕᓂᒃ. 

ᐃᓅᖃᑎᒌᑦᑐᓄᑦ ᐃᑲᔫᑎᖃᕋᔭᕐᓂᖏᑦ  

ᑎᑭᑕᐅᓇᓱᐊᓪᓚᑦᑖᕐᒪᓪᓕ ᐊᒥᓱᕈᕆᐊᖅᑕᐅᓗᑎᑦ ᐃᓄᐃᑦ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᕐᔪᐊᕐᒥ ᐱᔭᕇᕐᓗᑎᑦ ᐃᑲᔫᑎᖃᓕᖁᓪᓗᒋᑦ 

ᐅᐸᓗᖓᐃᑦᑎᐊᕐᓗᑎᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᓯᒐᔭᕐᒪᑕ, ᐱᕙᓪᓕᐊᔪᓕᕆᓂᖅ ᐱᕈᖅᐸᓪᓕᐊᓕᖅᑎᑕᐅᓗᓂ ᐊᒻᒪᓗ 

ᐱᕙᓪᓕᐊᓕᖁᓪᓗᒋᑦ, ᐊᒻᒪᓗ ᐊᒥᓱᕈᕆᐊᕐᓗᒋᑦ ᐃᓄᐃᑦ ᓇᖕᒥᓂᖅᓱᕈᓐᓇᕐᓂᖏᑦ.  

ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐃᑲᔫᓯᐊᑦ  

ᑮᓇᐅᔭᖅᑐᕈᑎᒃᓴᑦ ᑐᕌᖓᔪᑦ ᐊᒥᓱᕈᕆᐊᖁᓪᓗᒋᑦ ᐱᐅᓯᕚᓪᓕᖁᓪᓗᒋᓪᓗ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᓂᖏᑕ 

ᐊᒥᓲᓂᖏᑦ ᐊᖏᔪᒻᒪᕆᐅᕗᖅ, ᑕᐃᒪᐃᒃᑭᓪᓗᑎᑦ ᐱᕙᓪᓕᐊᑦᑎᐊᕈᓐᓇᓂᖅᓴᐅᓕᕋᔭᖅᖢᑎᑦ ᐊᒻᒪᓗ ᐃᓅᖃᑎᒌᓄᑦ 

ᐃᑲᔪᕐᓂᖃᑦᑎᐊᒻᒪᕆᒃᑲᔭᕐᓂᖏᑦ. ᐊᒥᓲᖕᒪᑕ ᐱᔾᔪᑕᐅᓗᐊᖅᑐᑦ ᑐᙵᕕᑖᕈᑎᒋᔭᐅᒐᔭᖅᑐᑦ ᑮᓇᐅᔭᖅᑐᕈᑎᒃᓴᓕᐅᕐᓗᓂ. 

ᐅᑯᐊᖑᓪᓗᑎᑦ: 

 ᐊᒥᓱᒻᒪᕇᑦ ᑮᓇᐅᔭᑦ ᑐᓂᔭᐅᕙᒌᕐᒪᑕ ᐃᓄᖕᓄᑦ ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᓐᓇᖁᓪᓗᒋᑦ ᑕᐃᑲᙶᖅᑐᑦ 

ᒐᕙᒪᑐᖃᒃᑯᓐᓂ. ᓇᓚᐅᒃᑖᖅᑕᐅᓯᒪᔪᑦ ᑮᓇᐅᔭᑦ ᑕᕝᕘᓇ ᖃᓄᖅᑑᕈᑎᑎᒍᑦ ᐃᒪᓐᓇᐅᖁᔭᐅᕗᑦ $73 ᒥᓕᐊᓐ ᑮᓇᐅᔭᑦ 

ᖁᓖᑦ ᐊᕐᕌᒍᓂᐊᖅᑐᓄᑦ, ᐃᓕᓐᓂᐊᕇᙱᑎᓪᓗᒋᑦ ᓄᖅᑲᑐᐃᓐᓇᐅᓲᖑᒻᒪᑕ ᐊᒻᒪᓗ ᖃᑦᑏᓐᓇᑯᓗᖕᓂᒃ ᓯᓚᑦᑐᓴᕐᕕᕐᔪᐊᒥᕐ 

ᐃᓕᓐᓂᐊᕇᖅᑐᖃᓲᖑᓪᓗᓂ. 

 ᑲᔪᓯᓂᖃᑦᑎᐊᖁᓪᓗᒍ ᐊᒻᒪᓗ ᐱᐅᓯᕚᓪᓕᓪᓚᑦᑖᖅᑎᓪᓗᒋᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᐸᑦᑐᑦ ᐊᒥᓲᓂᖏᑦ, 

ᑮᓇᐅᔭᓂᒃ ᐊᒥᓱᓂᒃ ᐊᑐᖅᑐᖃᕆᐊᓕᒃ ᐃᑲᔪᖅᑕᐅᖁᓪᓗᒋᑦ ᑲᓇᑕᓕᒫᕐᒥ ᐋᖅᑭᓱᖅᑕᐅᓯᒪᔪᖃᕐᓗᓂ, ᓄᓇᓕᐅᔪᓄᑦ 

ᐱᓕᕆᖃᑎᖃᑦᑎᐊᓂᖅᓴᐅᓕᕐᓗᑎᑦ, ᐊᒻᒪᓗ ᐊᓯᖏᑦ ᐃᑲᔪᖅᑐᐃᔾᔪᑎᒃᓴᐅᓲᑦ ᐊᓯᐊᑎᒍᑦ ᐃᓕᓐᓂᐊᖅᑎᓄᑦ 

ᓯᓚᑦᑐᓴᕐᕕᕐᔪᐊᕐᒦᑦᑐᓄᑦ. 

 1-2 ᐊᕐᕌᒎᒃ ᐃᓗᐊᓂ ᐊᑐᕆᐊᖃᕐᓂᖅᓴᒻᒪᕆᐅᒐᔭᖅᑐᒍᑦ ᑲᓇᑕᒥ ᐋᖅᑭᒃᓱᐃᓯᒪᓕᕈᓐᓇᖁᓪᓗᑕ ᐃᖅᑲᓇᐃᔭᖅᑎᑖᕐᓗᑕ, 

ᐱᓕᒻᒪᒃᓴᐃᓗᑕ, ᐊᒻᒪᓗ ᐃᖅᑲᓇᐃᔭᖅᑏᑦ ᐊᐅᓪᓚᖅᑎᓪᓗᒋᑦ ᐃᑲᔪᕈᑕᐅᒐᔭᖅᑐᑦ ᐃᓄᐃᑦ ᐃᓕᓐᓂᐊᖅᑏᑦ 

ᓯᓚᑦᑐᓴᕐᕕᒻᒨᕋᓱᐊᕈᑎᖏᖕᓂᒃ ᓈᑎᕆᔪᖃᕐᓂᖅᓴᐅᖃᑦᑕᓕᕐᓗᓂ ᐊᒻᒪᓗ ᐅᐸᓗᖓᐃᔭᖅᑎᓪᓗᒋᑦ ᐃᓕᓐᓂᐊᖅᑏᑦ 

ᓯᕗᓪᓕᖅᐹᒥ ᐊᕐᕌᒍᒥ ᐃᓕᓐᓂᐊᕆᐊᖅᑎᓪᓗᒋᑦ ᓯᓚᑦᑐᓴᕐᕕᒻᒧᑦ. ᑕᒪᓐᓇ ᓯᕗᓪᓕᖅᐹᖅ ᐊᕐᕌᒍᖓ (ᐊᕐᕌᒍ 1) 

ᐊᑐᕆᐊᖃᕋᔭᖅᑐᑦ, ᖄᖓᒍᒃᑲᓐᓂᖅ ᑮᓇᐅᔭᖅᑐᕈᑎᒃᓴᓂᒃ, ᐊᑕᐅᓯᐊᕐᓗᑎᑦ ᑮᓇᐅᔭᖃᖅᑎᑕᐅᓗᑎᑦ $2 ᒥᓕᐊᓐ 

ᑮᓇᐅᔭᓂᒃ. 

ᐃᓅᓯᕐᒧᑦ−ᐱᕙᓪᓕᐊᓂᕐᒧᑦ ᐃᑲᔫᑎᖏᑦ ᐊᒥᓱᕈᕆᐊᖅᑕᐅᒍᑎᑦ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᐊᖏᔪᒻᒪᕆᐅᕗᑦ, 

ᐃᓚᑐᐃᓐᓇᖓᓗ ᐊᒥᓱᓂᑦ ᓇᓗᓴᐃᒃᑯᑕᓂᒃ ᑲᔪᓯᓂᖃᑦᑎᐊᕐᓂᖅᓴᐅᓕᖁᓪᓗᒋᑦ ᐊᑐᓂ ᐃᖅᑲᓇᐃᔭᓕᕋᔭᖅᑐᑦ ᑮᓇᐅᔾᔭᒃᓴᓕᕐᓗᑎᑦ. 

ᑮᓇᐅᔾᔭᒃᓵᕆᔭᐅᔪᓐᓇᖅᑐᑦ ᐊᒥᓲᓂᖅᓴᐅᓕᕈᓐᓇᑐᒻᒪᕆᐅᖕᒪᑕ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᔪᓄᑦ. ᑖᒃᑯᐊ ᑕᑯᒃᓴᐅᑎᑕᐅᕗᑦ 

ᑮᓇᐅᔾᔭᒃᓴᒍᓐᓇᑦᑎᐊᕐᓂᖅᓴᐅᒐᔭᕐᓂᖏᑦ ᑭᑉᐹᕆᑦᑐᓂ 1 ᑎᑎᕋᖅᓯᒪᓪᓗᑎᑦ.



www.itk.ca  
 

- 15 - 

ᑭᑉᐹᕆᑦᑐᒡᒍᑕᐅᔪᑦ 1 ᑎᑎᖅᑐᖅᓯᒪᓂᖏᑦ. ᐃᓕᓐᓂᐊᕇᖅᓯᒪᓂᖏᑦ ᐊᒻᒪᓗ ᐊᕐᕌᒍᒧᑦ ᑭᓇᐅᔾᔭᒃᓴᓂᖏᑦ ᐃᓄᖕᓄᑦ ᐊᒻᒪᓗ 

ᓄᓇᖃᖅᑳᖅᓯᒪᙱᑦᑐᓄᑦ ᐃᓄᖕᓄᑦ ᑲᓇᑕᒥᐅᑕᐅᔪᓄᑦ. 

 

ᐊᕐᕌᒍᑕᒫᑦ ᑮᓇᐅᔾᔭᒃᓵᖏᑕ 

ᐊᔾᔨᒌᙱᓐᓂᖏᑦ (ᓯᓚᑦᑐᓴᕐᕕᒻᒥ 

ᐱᔭᕇᖅᓯᒪᔪᑦ ᐊᒻᒪᓗ 

ᖁᑦᑎᓂᖅᐹᒥ 

ᐱᔭᕇᖅᓯᒪᑐᐃᓐᓇᖅᑐᑦ) 

ᐊᕐᕌᒍᑕᒫᑦ ᑮᓇᐅᔾᔭᒃᓵᖏᑕ 

ᐊᔾᔨᒌᙱᓐᓂᖏᑦ 

(ᓯᓚᑦᑐᓴᕐᕕᕐᔪᐊᕐᒥ ᐱᔭᕇᖅᓯᒪᔪᑦ 

ᐊᒻᒪᓗ ᖁᑦᑎᓂᖅᐹᒥ 

ᐱᔭᕇᖅᓯᒪᑐᐃᓐᓇᖅᑐᑦ) 

$16,303 $37,526 
 

ᑐᑭᓯᒋᐊᕈᑏᑦ ᑭᒡᓕᓯᓂᐊᖅᑕᐅᓯᒪᔪᑦ ᑖᒃᑯᓄᖓ ᑲᒪᒋᔭᐅᓯᒪᓪᓗᑎᑦ ᑭᒡᓕᓯᓂᐊᖅᑎᒻᒪᕆᒃᑯᑦ ᑲᓇᑕᒥix ᑕᑯᒃᓴᐅᑎᑦᑎᕗᑦ, 

ᑕᐃᒪᐃᓗᐊᓲᖑᓂᖏᑦ, ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᔪᑦ $16,303 ᑮᓇᐅᔾᔭᒃᓴᓂᖅᓴᐅᓲᑦ ᐊᕐᕌᒍᒧᑦ ᑕᐃᒃᑯᐊ ᐃᓄᐃᑦ 

ᖁᑦᑎᓂᖅᐹᒥ ᐃᓕᓐᓂᐊᕇᖅᓯᒪᔪᑦ ᓴᓂᐊᓂ. ᐃᓄᐃᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᑦ ᓇᓗᓇᐃᒃᑯᑕᓖᑦ 

ᑮᓇᐅᔾᔭᒃᓴᓂᖅᓴᒻᒪᕆᐅᓲᑦ – $37,526 ᐊᒥᓱᒃᑲᓐᓂᕐᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ, ᑕᐃᒪᐃᓗᐊᓲᖑᓪᓗᑎᑦ, ᐃᓄᐃᑦ ᖁᑦᑎᓂᖅᐹᒥ 

ᐃᓕᓐᓂᐊᕇᖅᓯᒪᔪᑦ ᓴᓂᐊᓂ. ᑮᓇᐅᔭᓕᐅᕈᑎᖃᕈᓐᓇᕐᓂᖏᑦ ᓯᓚᑦᑐᓴᕐᕕᕐᔪᐊᕐᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᓗᑎᑦ 

ᐃᓄᐃᑦ ᐊᒥᓱᒻᒪᕆᐅᕗᑦ ᐊᒻᒪᓗ ᐊᒥᓲᓂᖅᓴᒻᒪᕆᐅᓪᓗᑎᑦ ᑮᓇᐅᔭᓕᐅᕈᓐᓇᕐᓂᖏᑦ ᓄᓇᖃᖅᑳᖅᓯᒪᙱᑦᑐᓄᑦ ᐃᓄᖕᓄᑦ 

ᑲᓇᑕᒥᐅᑕᐅᔪᓄᑦ.  

ᐊᒥᓱᕈᕆᐊᖅᑕᐅᓗᑎᑦ ᐊᑎᓕᐅᖅᑐᑦ ᐃᓕᓐᓂᐊᕆᐊᖃᑦᑕᕐᓗᑎᑦ ᐊᒻᒪᓗ 

ᐊᒥᓱᕈᕆᐊᖅᑕᐅᒻᒥᓗᑎᑦ ᐱᔭᕇᖃᑦᑕᖅᑐᑦ ᐃᓕᓐᓂᐊᖅᑕᒥᓂᒃ 
 

ᐱᓕᕆᐊᕆᔭᐅᓪᓗᐊᖅᑐᖅ ᑕᕝᕙᓂ ᖃᓄᖅᑑᕈᑎᒥ ᐊᒥᓱᕈᕆᐊᖅᑕᐅᓗᑎᑦ “ᐊᒥᓲᓂᖏᑦ” ᐃᓄᐃᑦ ᐃᓕᓐᓂᐊᖅᑐᑦ 

ᓯᓚᑦᑐᓴᕐᕕᒻᒨᕈᓐᓇᕋᔭᖅᑐᑦ ᐊᒥᓲᓂᖅᓴᑦ ᖁᑦᑎᓂᖅᐹᒥ ᐃᓕᓐᓂᐊᕇᕐᓂᖏᑦ ᐊᒥᓲᓂᖅᓴᐅᓕᕐᓗᑎᑦ ᐊᒻᒪᓗ ᓄᓇᓕᖕᒥᐅᑕᐅᔪᑦ 

ᐱᓕᕆᖃᑎᒋᔭᐅᒋᐊᕐᓗᑎᑦ ᐃᓕᓐᓂᐊᕆᐊᖅᑎᑕᐅᓇᓱᐊᖃᑦᑕᕐᓗᑎᑦ ᓯᓚᑦᑐᓴᕐᕕᒻᒧᑦ. ᓯᓚᑦᑐᓴᕐᕕᒻᒨᙱᓗᐊᖃᑦᑕᖅᑐᑦ 

ᐊᒥᓱᕈᕆᐊᖁᓪᓗᒋᑦ, ᐊᒥᓲᓂᖅᓴᑦ ᐃᓄᐃᑦ ᐃᓕᓐᓂᐊᕆᐊᖃᑦᑕᕆᐊᓖᑦ ᐊᒻᒪᓗ ᐱᔭᕇᕐᓗᑎᑦ ᓯᓚᑦᑐᓴᕐᕕᒻᒥ. ᓄᓇᓕᖕᒥᐅᑕᐅᔪᓂᑦ 

ᐊᒻᒪᓗ ᐃᓕᓐᓂᐊᖅᑎᓂᒃ ᐱᓕᕆᖃᑎᖃᕐᓂᖅᓴᐅᓗᓂ ᐊᒻᒪᓗᑦᑕᐅᖅ ᑕᑯᒃᓴᐅᑎᑕᐅᓂᖅᓴᐅᓕᕐᓗᑎᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕇᖅᓯᒪᔪᑦ ᐃᓄᐃᑦ ᓄᓇᓕᖏᖕᓂ, ᓂᕆᐅᓐᓂᖃᖅᐳᒍᑦ, ᐊᒥᓱᕈᕆᐊᖅᑎᑦᑎᒐᔭᖅᑐᖅ ᐃᓄᐃᑦ ᖁᑦᑎᓂᖅᐹᒥ ᐃᓕᓐᓂᐊᕇᓲᑦ 

ᐊᒥᓲᓂᖏᖕᓂᒃ. 

ᐊᑭᖏᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᑕᒪᒃᑯᐊ ᐃᓕᓐᓂᐊᖅᑏᑦ ᐃᓱᒪᒋᔭᖃᕆᐊᕈᑎᖃᖅᓯᒪᕗᑦ ᐊᒥᓱᕈᕆᐊᖅᑎᑦᑎᓇᓱᐊᕐᓂᕗᑦ 

ᐊᒥᓲᓂᖏᑦ ᓯᓚᑦᑐᓴᕐᕕᕐᔪᐊᕐᒧᑦ ᐊᒻᒪᓗ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᖃᑦᑕᕐᓗᑎᑦ, ᐊᒥᓱᓄᑦ ᐊᕐᕌᒍᓄᑦ ᐃᓕᓐᓂᐊᕋᔭᕐᓂᖏᑦ, 

ᓂᕆᐅᒋᔭᐅᔪᑦ ᓄᖅᑲᕋᔭᖅᑐᑦ, ᐊᒻᒪᓗ ᑮᓇᐅᔭᖃᖅᑎᑕᐅᓂᖅᓴᐅᓗᑎᑦ ᐊᑐᓂ ᐃᓕᓐᓂᐊᖅᑎᐅᔪᑦ. ᑕᒪᒃᑯᐊᓕ ᑭᓯᐊᓂ 

ᐊᑭᓕᐅᑎᖃᕋᔭᙱᑦᑐᑦ ᐊᑭᖏᑦ ᓲᕐᓗᒃ ᓯᓚᑦᑐᓴᕐᕕᒻᒥ ᐊᑐᓂ ᐃᑲᔪᖅᑎᖃᕐᓗᑎᑦ ᐃᓕᓴᐅᓯᕆᑎᓪᓗᒋᑦ, ᐃᓅᓯᓕᕆᔭᐅᓂᖏᑦ, 

ᐋᓐᓂᐊᖅᑕᐃᓕᒪᓂᖏᑦ, ᐃᓅᖃᑎᒌᖕᓂᖏᑦ, ᐅᕝᕙᓘᓐᓃᑦ ᑲᓇᑕᓕᒫᕐᒥ ᐊᖅᑭᓱᖅᑕᐅᓯᒪᓂᖏᑦ ᐊᐅᓚᑦᑎᓗᑎᑦ. ᑕᒪᐃᓐᓂᓕᒫᖅ 

ᑕᒪᒃᑯᐊ ᐱᔭᐅᔭᕆᐊᖃᕆᕗᑦ ᖃᐅᔨᒪᓇᑦᑎᐊᖁᓪᓗᒍ ᑖᓐᓇ ᖃᓄᖅᑑᕈᑎᐅᔪᖅ ᑲᔪᓯᓂᖃᑦᑎᐊᕋᔭᕐᒪᑦ ᐊᒻᒪᓗ ᐅᐊᑦᑎᔭᐅᓗᑎᑦ 

ᐱᔭᕇᖅᓯᒪᓂᖏᑦ ᕿᓚᒥᐅᔪᒃᑯᑦ.  

ᐃᓕᓐᓂᐊᖅᑎᓄᑦ ᐃᑲᔫᑎᖏᑦ ᐊᓯᐊᑎᒍᑦ ᓲᕐᓗᒃ ᐃᓕᓐᓂᐊᕋᔭᕐᓂᖏᖕᓂᒃ ᐱᓕᒻᒪᓴᖅᑎᑕᐅᓗᑎᑦ, ᐃᓅᓯᓕᕆᔭᐅᓂᖏᑦ, 

ᐋᓐᓂᐊᖅᑕᐃᓕᒪᔭᐅᓂᖏᑦ, ᐊᒻᒪᓗ ᐃᓅᖃᑎᒌᒍᓐᓇᖃᑦᑕᖁᓪᓗᒋᑦ ᐃᑲᔫᑎᖏᑦ; 

ᓄᓇᓕᖕᒥᐅᑦ ᐃᓚᐅᑎᑕᐅᓗᑎᑦ ᐊᒥᓲᓂᖅᓴᓂᒃ ᐃᓄᖕᓂᒃ ᓯᓚᑦᑐᓴᕐᕕᒻᒨᖅᑐᖃᖃᑦᑕᕋᔭᕐᒪᑦ ᐊᒻᒪᓗ ᑕᒪᒃᑯᐊ ᐃᓄᐃᑦ 

ᐱᖅᑯᓯᖓᓅᖓᓕᖅᑎᓪᓗᒋᑦ ᐊᔾᔨᖃᕐᓗᑎᑦ ᐃᓕᖅᑯᓯᖏᖕᓂᒃ; ᐊᒻᒪᓗ 

ᑲᓇᑕᓕᒫᕐᒥ ᐋᖅᑭᓱᖅᓯᒪᐅᑦᑎᐊᕐᓗᑎᑦ ᐊᑕᐅᑦᑎᒨᖅᑕᐅᓂᐊᕐᒪᑕ, ᐃᑲᔪᖅᑐᐃᔾᔪᑕᐅᓗᑎᑦ, ᐊᒻᒪᓗ ᐅᐊᑦᑎᔭᐅᓗᑎᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕇᖅᓯᒪᓂᖏᑦ. 

ᐊᔾᔨᙳᐊᖅ 4 ᑕᑯᒃᓴᐅᑎᑦᑎᕗᖅ ᐊᕐᕌᒍᑕᒫᑦ ᐱᐅᓯᓯᒪᓂᖅᓴᒃᑯᑦ ᑮᓇᐅᔾᔭᒃᓴᒍᓐᓇᕋᔭᕐᓂᖏᑦ ᐃᓄᐃᑦ ᐃᓕᓐᓂᐊᕇᖅᓯᒪᔪᑦ 

ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕐᓗᑎᑦ ᒪᓕᑦᑐᒍ ᑖᓐᓇ ᑐᒃᓯᕋᐅᑎᕗᑦ, ᑕᑯᒃᓴᐅᑎᑦᑎᒋᕗᕐᓗ ᑮᓇᐅᔾᔭᒃᓴᒍᓐᓇᕐᓂᖏᑦ 

ᖁᑦᑎᓂᖅᐹᒥ ᐃᓕᓐᓂᐊᖅᓯᒪᑐᐃᓐᓇᕈᑎᑦ ᖁᑦᑎᓂᖅᐹᒥ ᓇᓕᒧᓐᓂᓕᒻᒥᓘᓐᓃᑦ ᐃᓕᓐᓂᐊᕇᖅᓯᒪᓗᑎᑦ. 

 

ᐊᔾᔨᙳᐊᖅ 4. ᐊᕐᕌᒍᑕᒫᑦ ᐱᐅᓂᖅᓴᒥ ᑮᓇᐅᔾᔭᒃᓴᒍᓐᓇᕋᔭᕐᓂᖏᑦ ᑕᐃᒃᑯᐊ ᓯᓚᑦᑐᓴᕐᕕᒻᒨᖅᑎᑕᐅᖃᑦᑕᕋᓱᐊᖅᑐᑦ ᐊᒻᒪᓗ 

ᖁᑦᑎᓂᖅᐹᕐᒥ ᐃᓕᓐᓂᐊᕇᖅᓯᒪᑐᐃᓐᓇᖅᑎᓪᓗᒋᑦ ᑮᓇᐅᔾᔭᒃᓵᕆᒐᔭᖅᑕᖏᑦ (ᑮᓇᐅᔭᓪᓚᑦᑖᑦ $) 

ᐊᔾᔨᙳᐊᖅ 5 ᑕᑯᒃᓴᐅᑎᑦᑎᕗᖅ ᐃᖅᑲᓇᐃᔮᖃᖅᑎᓪᓗᒋᑦ, ᑕᒪᒃᑯᐊ ᑮᓇᐅᔾᔭᒃᓴᒍᑎᖏᑎᒍᑦ ᐃᑲᔫᑎᖃᕐᓂᖅᓴᐅᒐᔭᕐᓂᖏᑦ. ᑖᒃᑯᐊ 

ᖁᓖᑦ ᐊᕐᕌᒍᑦᐊᓂᒍᖅᐸᓪᓕᐊᑎᓪᓗᒋᑦ ᖃᓄᖅᑑᕈᑎ ᐊᑐᖅᑕᐅᓂᖓᓂᒃ ᐃᓕᓐᓂᐊᕇᖅᑐᑦ ᐃᖅᑲᓇᐃᔮᖏᑎᒍᑦ 

ᑮᓇᐅᔾᔭᒃᓵᖃᕈᓐᓇᕋᔭᖅᑐᑦ ᑲᑎᓕᒫᖅᖢᒋᑦ ᐃᒪᓐᓇᓂᒃ $5.7B ᕕᓕᐊᓐ ᑮᓇᐅᔭᑦ, ᐊᑐᖅᑕᐅᑐᐃᓐᓇᕈᑎᑦ ᓱᕐᕋᑦᑕᐅᙱᓪᓗᓂ 

ᐅᓪᓗᒥᐅᔪᖅ ᐊᑐᖅᑕᐅᓲᑦ ᑮᓇᐅᔾᔭᒃᓴᒍᓐᓇᕐᓂᖏᑦ ᐃᒪᓐᓇᓂᒃ $2B ᕕᓕᐊᓐ ᑮᓇᐅᔭᑦ.  

 

ᑎᑎᖅᑐᒐᐅᔭᖅᓯᒪᓂᖓ 5. ᐃᖅᑲᓇᐃᔮᕆᔭᐅᔪᓂᑦ ᑮᓇᐅᔾᔭᒃᓴᒍᑕᐅᔪᓐᓇᕐᓂᖏᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᕇᖅᓯᒪᔪᓄᑦ 

(ᑮᓇᐅᔭᓪᓚᑦᑖᑦ $). 

ᐱᕙᓪᓕᐊᒍᑎᖃᕐᓂᕐᒧᑦ ᐃᑲᔫᑎᖃᕋᔭᕐᓂᖏᑦ ᑖᒃᑯᑎᒎᓇ ᖃᓄᖅᑑᕈᑎᑎᒍᑦ ᐊᖏᔪᒻᒪᕆᐅᕗᑦ ᐊᒻᒪᓗ ᑲᔪᓯᓂᖃᕋᔭᖅᑐᓂ ᐊᑐᓂ 

ᐃᓕᓐᓂᐊᖅᑏᑦ ᐃᖅᑲᓇᐃᔮᖏᑎᒍᑦ ᐱᕙᓪᓕᐊᑎᑦᑎᖃᑕᐅᓗᑎᑦ ᐊᓯᐊᑎᒍᑦ ᐊᒻᒪᓗ ᐱᕙᓪᓕᐊᓂᖃᓕᕐᒥᓗᑎᑦ ᓄᓇᓕᖏᖕᓄᑦ 

ᓄᓇᒋᔭᒥᓂᒃ ᐊᒻᒪᓗ ᐃᓄᖕᓄᑦ ᑲᓇᑕᓕᒫᕐᒥ. ᑕᒪᓐᓇᓗ ᐱᒋᐊᖅᑎᑦᑎᒍᑕᐅᒐᔭᖅᑐᖅ ᑐᙵᕕᓕᐅᕐᓗᑎᑦ ᐱᐅᓯᕚᓪᓕᖅᓯᒪᔪᒃᑯᑦ 

ᐃᓅᓯᖃᑦᑎᐊᓕᕋᔭᕐᓂᖏᑦ−ᐱᕙᓪᓕᐊᒍᓐᓇᓕᕋᔭᕐᓂᖏᑦ ᑕᒪᐃᓐᓄᑦ ᐃᓄᖕᓄᑦ ᐊᒻᒪᓗ ᑲᓇᑕᓕᐅᑕᓕᒫᕐᓄᑦ. 

ᐱᕙᓪᓕᐊᒍᑎᖃᕐᓗᑎᑦ ᐊᑐᓕᖅᑎᑦᑎᕙᓪᓕᐊᓂᕗᑦ 

ᑖᓐᓇ ᖃᓄᖅᑑᕈᑎᐅᔪᖅ ᐊᒃᓱᒻᒪᕆᐊᓗᒃ ᐱᓕᕆᐊᒃᓴᖃᕈᓘᔭᖅᑎᑦᑎᖁᔨᖕᒪᑦ, ᐊᒻᒪᓗ ᐊᒥᓲᓂᖅᓴᒻᒪᕆᖕᓂᒃ ᐃᓄᐃᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕇᖅᑎᑦᑎᓇᓱᐊᖅᖢᓂ, ᐊᖏᔪᐊᓗᖕᒥᒃ ᐃᓅᓯᕐᒧᑦ−ᐱᕙᓪᓕᐊᓂᕐᒧᑦ ᐃᑲᔪᕐᓂᖃᒻᒪᕆᒃᑲᔭᖅᖢᓂ ᐱᖃᓯᐅᑎᓪᓗᒋᑦ, 

ᑖᒃᑯᑑᙱᑦᑐᑎᓪᓗ ᑎᑎᕋᖅᓯᒪᓂᖏᑦ, ᐱᕙᓪᓕᐊᓂᖃᖅᑎᑦᑎᓗᑎᑦ ᐃᑲᔫᑕᐅᒐᔭᖅᑐᑦ ᑮᓇᐅᔾᔭᒃᓴᓂᖅᓴᐅᓕᕐᓂᖏᖕᓄᑦ ᐃᓄᐃᑦ. 

ᑭᓯᐊᓂᓕ, ᑕᒪᒃᑯᐊ ᐱᐅᓯᕚᓪᓕᖅᓯᒪᓂᖏᑦ ᑕᕝᕙᑲᐅᑎᒋᑯᓗᒃ ᑕᑯᒃᓴᐅᒍᓐᓇᔾᔮᙱᑦᑐᑦ ᐊᒻᒪᓗ ᐱᕙᓪᓕᐊᒍᑎᒋᔭᐅᕙᓪᓕᐊᒐᔭᖅᑐᑦ 

ᐊᓂᒍᖅᐸᓪᓕᐊᑎᓪᓗᒍ. ᓯᕗᓪᓕᖅᐋᒥ ᑮᓇᐅᔭᓕᕆᓐᓇᑉ ᐊᕐᕌᒍᖓᓂ ᐃᖅᑲᓴᐃᔭᖅᑎᑖᕆᐊᖃᕋᔭᖅᑐᒍᑦ, ᐋᖅᑭᒃᓱᐃᓗᑕ, 

ᑮᓇᐅᔭᒃᓴᒍᑎᓂᒃ ᐱᐅᓯᑎᑦᑎᒋᐊᕐᔫᒥᓗᑕ, ᐊᒻᒪᓗ ᐃᓄᖕᓂᒃ ᐱᓕᕆᖃᑎᖃᕆᐊᙵᕐᓗᑕ. ᓇᓚᐅᒃᑖᖅᑕᐅᓯᒪᕗᖅ ᓯᕗᓪᓕᖅᐹᒥ 

ᐊᕐᕌᒍᖓᓂ (ᐊᕐᕌᒍ 0) ᑮᓇᐅᔭᓂᒃ ᐊᑐᕆᐊᖃᕋᔭᕋᑦᑕ ᐃᒪᓐᓇᓂᒃ $2M ᒥᓕᐊᓐ ᑮᓇᐅᔭᓂᒃ. ᑕᐃᑲᓂ ᓯᕗᓪᓕᖅᐹᖓᓂ ᐊᕐᕌᒍᒥ, 

ᐱᓕᕆᐊᖅ ᑐᓴᐅᒪᑎᑕᐅᕙᓪᓕᐊᓕᖅᑎᓪᓗᒍ ᐃᓄᖕᓄᑦ ᐃᓕᓐᓂᐊᖅᑎᐅᔪᓄᑦ, ᓂᕆᐅᒋᔭᐅᕗᖅ ᑕᒪᐃᓐᓂᓕᒫᑯᓗᒃ ᑮᓇᐅᔭᑦ ᐊᕐᕌᒍᓂ 

ᐱᒋᐊᖅᐸᓪᓕᐊᑎᓪᓗᒋᑦ ᐱᓕᕆᐊᕐᒥ ᑲᒪᑎᓪᓗᑕ ᐊᑐᖅᑕᐃᓐᓇᐅᔾᔮᙱᑦᑐᑦ. ᑖᓐᓇ ᖃᓄᖅᑑᕈᑎᐅᔪᖅ ᐃᓱᒪᒋᔭᖃᕈᑕᐅᓯᒪᖕᒪᑦ 

ᓇᓕᐊᑐᐃᓐᓇᐃᑦ ᑮᓇᐅᔭᑦ ᐊᑐᖅᑕᐅᓯᒪᙱᑦᑐᑦ ᑮᓇᐅᔭᖃᖅᑎᑕᐅᓂᑦᑎᓐᓂᒃ ᐊᕐᕌᒍᖓᓂ ᓯᕗᓪᓕᖅᐹᒥ ᓯᕗᒧᐊᒍᑎᒋᔭᐅᒐᔭᕐᒪᑕ 

ᑭᖑᓪᓕᕐᒧᑦ ᐊᕐᕌᒍᒧᑦ ᐊᑐᖅᑕᐅᒍᓐᓇᕐᓗᑎᑦ. ᐊᒻᒪᓗᒃᑲᓐᓂᖅ, ᐅᓪᓗᒥᐅᔪᖅ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑏᑦ ᑮᓇᐅᔭᖅᑖᕆᕙᑦᑕᖏᑦ,  

ᐃᓱᒪᒋᔭᐅᕗᖅ ᐅᓪᓗᒥᐅᔪᖅ ᑮᓇᐅᔭᖃᖅᑎᑕᐅᓲᖑᓂᖏᑦ ᐃᓄᖕᓄᑦ ᐊᐅᓪᒫᖅᑎᑕᐅᒐᔭᖅᑐᑦ ᐃᓄᖕᓄᑦ ᐊᐅᓚᑕᐅᓕᕐᓗᑎᑦ ᐊᒻᒪᓗ 

ᐊᒥᒐᖅᓯᓂᖏᑦ ᓇᓚᐅᒃᑖᖅᓯᒪᔭᑦᑎᓐᓂ ᐊᑭᓕᐅᑕᐅᒐᔭᖅᑐᑦ ᑲᓇᑕᒧᑦ. 

ᓇᐃᓈᖅᓯᒪᓂᖏᑦ ᐊᒻᒪᓗ ᐊᑐᓕᖁᔭᐅᔪᑦ 

ᐃᓅᓯᕐᒧᑦ−ᐱᕙᓪᓕᐊᓂᕐᒧᑦ ᐃᑲᔫᑎᖃᕐᓂᖏᑦ ᓲᕐᓗᒃ ᑮᓇᐅᔾᔭᒃᓴᓂᖅᓴᐅᓕᕐᓂᖏᑦ, ᐊᓯᐊᑎᒍᑦ ᐃᖅᑲᓇᐃᔮᑦ ᓴᖅᑭᓕᕋᔭᖅᑐᑦ ᐊᒻᒪᓗ 

ᐃᖅᑲᓇᐃᔮᑦ ᐊᒥᓱᕈᕆᐊᓕᖅᑕᐅᓗᑎᑦ, ᓇᖕᒥᓂᖅᓱᓂᖅᓴᐅᒍᓐᓇᓕᖅᑎᑦᑎᒐᔭᖅᑐᖅ ᐃᓄᐃᑦ ᐱᕙᓪᓕᐊᓂᖏᖕᓂᒃ ᐊᒻᒪᓗ ᐃᓄᐃᑦ 

ᖃᓄᐃᑦᑕᐃᓕᒪᓂᖏᑦ ᐱᐅᓯᕚᓪᓕᕈᓐᓇᕐᓂᖏᑦ ᐊᖏᔪᐊᓘᕗᑦ. ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᔪᑦ ᑐᓂᔭᑦ ᐃᓄᐃᑦ ᓯᕗᓂᒃᓴᖓᓄᑦ 

ᐃᑲᔪᕐᓂᖃᕋᔭᕐᒥᔪᖅ ᑕᒪᐃᓐᓄᓕᒫᑦᑎᐊᖅ ᑲᓇᑕᒧᑦ ᐊᒻᒪᓗ ᑲᓇᑕᒥ ᐱᕙᓪᓕᐊᔪᓕᕆᓂᑦᑎᓐᓂ. 

ᓇᓗᓇᐃᔭᐃᒍᑎᖏᑦ 
 

i $20,000 ᓇᓚᐅᒃᑖᖅᑕᐅᓯᒪᔪᖅ ᐃᓕᓐᓂᐊᖅᑏᑦ ᑮᓇᐅᔭᖃᖅᑎᑕᐅᓲᑦ ᐊᑕᐅᓯᕐᒧᑦ ᐃᓄᖕᒧᑦ ᐃᓕᓐᓂᐊᖅᑎᒧᑦ 

ᐊᕐᕌᒍᒧᑦ. ᑕᒪᒃᑯᐊ ᐊᒥᓲᓂᖏᑦ ᐊᔾᔨᖃᙱᑦᑐᑦ ᐊᓯᖏᖕᓄᑦ ᐃᓕᓐᓂᐊᖅᑎᐅᓲᓄᑦ (ᓲᕐᓗᒃ ᐃᓕᓐᓂᐊᖅᑏᑦ ᕿᑐᕐᖓᓖᑦ, 

ᐃᓐᓇᐅᓂᖅᓴᐃᑦ ᐃᓕᓐᓂᐊᖅᑏᑦ, ᐃᓕᓐᓂᐊᖅᑏᑦ ᑎᒥᒥᒍᑦ ᐊᔪᕈᑎᓖᑦ, ᓄᓇᓕᕐᔪᐊᑉ ᓯᓚᑖᓃᙶᖅᑐᑦ ᐃᓕᓐᓂᐊᖅᑏᑦ 

ᐊᓯᖏᓪᓗ). $20,000 ᐊᑐᖅᑕᐅᓗᐊᓲᑦ ᐊᒥᓲᓂᖏᑦ ᐊᕕᑦᑐᖅᓯᒪᔪᓂ ᑮᓇᐅᔭᖃᖅᑎᑦᑎᓲᓄᑦ ᑎᒥᐅᔪᓄᑦ ᒪᓕᑦᑐᒋᑦ 

ᐊᒥᓲᓂᖏᑦ ᐃᓄᐃᑦ ᐃᓕᓐᓂᐊᖅᑐᑦ ᑐᒃᓯᕌᖃᓲᑦ ᐊᔾᔨᖏᖕᓂᒃ ᑮᓇᐅᔭᓂᒃ ᐊᑭᓕᐅᑎᖃᖁᓪᓗᒋᑦ 

ᑭᙴᒪᒋᔭᑐᐃᓐᓇᙱᓐᓂᒃ ᐃᓄᖕᓄᑦ ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᒻᒧᕈᓐᓇᖁᓪᓗᒋᑦ. ᐊᒥᓲᓂᖏᑦ ᑖᒃᑯᐊ ᐅᓪᓗᒥᐅᔪᖅ 

ᐊᑭᓕᐅᑎᖃᙱᑦᑐᑦ ᑭᙴᒪᒋᔭᐅᑐᐃᓐᓇᓲᓂᒃ ᓲᕐᓗᒃ ᐃᒡᓗᖃᕐᓂᖏᑦ ᓯᕗᓪᓕᖅᐹᒥ ᐊᕐᕌᒍᒧᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑐᑦ, ᐸᐃᕆᕕᓄᑦ ᐊᑭᓕᐅᑏᑦ, ᐊᑦᑕᓇᙱᑦᑐᒦᓪᓗᑎᑦ ᐃᒡᓗᖃᕐᓂᖏᑦ, ᓂᕆᔾᔪᑎᒃᓴᖏᑦ, ᐃᖏᕐᕋᔾᔪᑎᓄᑦ, 

ᐅᖃᓕᒫᒐᕐᓄᑦ ᐊᒻᒪᓗ ᓯᓚᑦᑐᓴᕐᕕᒻᒧᑦ ᐊᑭᓕᐅᑕᐅᓲᑦ ᐃᓕᓐᓂᐊᕈᓐᓇᖁᓪᓗᒋᑦ. 

 
ii ᐊᔾᔨᐅᙱᑦᑐᒥᒃ ᑐᙵᕕᖃᖅᖢᑎᑦ ᑮᓇᐅᔭᖃᖅᑎᑦᑎᓂᖏᑦ. 

 
iii https://www12.statcan.gc.ca/census-recensement/2016/dp-

pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&S

earchType=Begins&B1=Income&C1=All&SEX_ID=1&AGE_ID=1&RESGEO_ID=1  

 
ivhttps://www12.statcan.gc.ca/census-recensement/2016/dp-

pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&S

earchType=Begins&B1=Income&C1=All&SEX_ID=1&AGE_ID=1&RESGEO_ID=1  

 
v ᐊᓪᓚᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᑲᒪᒋᔭᐅᓂᖏᑕ ᑎᒥᖓ ᑲᓇᑕᒥ ᓯᓚᑦᑐᓴᕐᕕᒻᒦᑦᑐᑦ ᕿᒥᕐᕈᓇᒃᑕᐅᓂᖏᑦ, 2017 

 

vi ᑭᒡᓕᓯᓂᐊᖅᑎᒻᒪᕆᒃᑯᑦ ᑲᓇᑕᒥ, 2010. https://www150.statcan.gc.ca/n1/pub/89-645-

x/2015001/income-revenu-eng.htm 

 
vii ᓈᒻᒪᙱᑦᑐᑦ ᐃᖅᑲᓇᐃᔮᒃᓴᑦ ᐃᖅᑲᓇᐃᔮᕆᔭᐅᓲᓪᓗ ᐊᑐᐃᓐᓇᐅᒪᔪᑦ ᓄᓇᓕᖕᓂ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕇᖅᓯᒪᔪᓄᑦ ᐊᒻᒪᓗ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᓪᓗᒋᑦ ᐃᓚᖏᖕᓂ ᐊᕕᑦᑐᖅᓯᒪᔪᓂ. 

ᐃᓕᓐᓂᐊᖅᑏᑦ ᑕᐅᑐᙳᐊᕈᓐᓇᙱᒃᑯᑎᑦ ᓯᕗᓂᒃᓴᒥ ᐃᖅᑲᓇᐃᔮᕆᔪᒪᒐᔭᖅᑕᒥᓂᒃ ᐃᖅᑲᓇᐃᔮᒃᓴᓂᓪᓘᓐᓃᑦ 

ᐱᑕᖃᐅᙱᑦᑐᓂᒃ ᓄᓇᓕᖏᖕᓂ ᓯᓚᑦᑐᓴᕐᕕᒻᒥ ᐃᓕᓐᓂᐊᕇᖅᓯᒪᔭᕆᐊᖃᕐᓇᖅᑐᓂᒃ, ᐃᓚᖏᑦ 

ᐃᓕᓐᓂᐊᕆᐊᙲᓐᓇᕈᓐᓇᕐᒪᑕ. ᐃᖅᑲᓇᐃᔮᒃᓴᖅᑕᖃᙱᑦᑎᓪᓗᒍ ᐃᓕᓐᓂᐊᖅᓯᒪᔪᓄᑦ ᐃᓄᖕᓄᑦ ᓄᓇᓕᖏᓐᓂ, 

ᑕᐃᒪᓕ ᓯᓚᑖᓂᖔᖅ ᐃᓄᐃᑦ ᓄᓇᖓᓐᓂ ᐃᖅᑲᓇᐃᔮᖅᑖᕆᐊᖃᓕᓲᑦ. 

 

viii ᓄᓇᕕᖕᒥ, ᑮᓇᐅᔭᑦ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑖᒃᓰᔭᐃᑎᑕᐅᓲᖑᖕᒪᑕ, ᑕᒪᓐᓇ ᑮᓇᐅᔭᖅᑎᒍᑦ 

ᐊᑭᓕᐅᑕᐅᔭᕆᐊᖃᒃᑲᓐᓂᖅᑐᖅ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖅᑎᑕᐅᓲᓄᑦ ᐅᖁᒪᐃᓪᓕᕈᑕᐅᒃᑲᓐᓂᖅᓯᒪᓲᖅ. 

ᓄᓇᑦᓯᐊᕗᒻᒥ ᐊᒻᒪᓗ ᐃᓄᕕᐊᓗᐃᑦ ᐊᕕᑦᑐᖅᓯᒪᔪᖓᓂ, ᑮᓇᐅᔭᑦ ᐊᑐᐃᓐᓇᐅᒪᑎᑕᐅᓲᑦ ᒪᓕᑦᑐᒋᑦ 

ᓯᕗᓪᓕᐅᔾᔭᐅᖁᔭᐅᔪᑦ. ᐃᓕᓐᓂᐊᖅᑏᑦ ᓄᓇᖃᐅᖅᑐᑦ ᐊᕕᑦᑐᖅᓯᒪᓂᖏᖕᓂᒃ ᑭᖑᓪᓕᖅᐹᖑᑎᑕᐅᓲᖑᕗᑦ ᑕᐃᒃᑯᐊ 

ᓄᓇᖓᓂᕐᒥᐅᑕᐅᔪᑦ ᓴᓂᐊᓂ. ᐃᓚᖏᑦ ᑮᓇᐅᔭᖃᖅᑎᑦᑎᓲᑦ ᑎᒥᐅᔪᑦ ᑮᓇᐅᔭᖃᖅᑎᑦᑎᓲᖑᙱᒻᒥᔪᑦ 

ᐃᓕᓐᓂᐊᖅᑎᐅᔪᖅ ᐊᑭᓕᐅᑕᐅᓗᐊᖅᑐᕕᓂᐅᑎᓪᓗᒍ, ᐊᓯᖏᓪᓕ ᐊᑐᐊᒐᖏᖕᓂᒃ ᐱᓗᐊᙱᓐᓂᖅᓴᐅᒐᓗᐊᖅᑎᓪᓗᒋᑦ. 

ᐃᓚᖏᑦ ᑮᓇᐅᔭᖃᖅᑎᑦᑎᓲᑦ ᑎᒥᐅᔪᑦ ᐃᓱᓕᑦᑕᖅᑎᑦᑎᓲᑦ ᐊᕐᕌᒍᑦ/ᐱᓇᓱᐊᕈᓰᑦ ᑮᓇᐅᔭᖃᕈᓐᓇᖅᑎᑕᐅᓂᕐᓂᒃ. 

ᖁᑦᑎᓂᖅᐹᒥ ᐃᓕᓐᓂᐊᒃᑲᓐᓂᕆᐊᖃᖅᑎᓪᓗᑎᑦ ᓯᓚᑦᑐᓴᕐᕕᒻᒨᕈᓐᓇᖁᓪᓗᑎᑦ, ᑮᓇᐅᔭᖃᖅᑎᑕᐅᙲᓐᓇᕈᓐᓇᕋᔭᕐᒥᔪᑎᑦ 

ᑕᒪᐃᓐᓄᑦ ᑎᓴᒪᓄᑦ ᐊᕐᕌᒍᓄᑦ ᓇᓗᓇᐃᒃᑯᑕᖅᑖᕋᓱᐊᕐᕕᒋᔭᕐᓄᑦ.  

ix ᐱᔭᕕᓂᖅ: ᑭᒡᓕᓯᓂᐊᖅᑎᒻᒪᕆᒃᑯᑦ ᑲᓇᑕ. 2018. ᐋᖅᑭᓱᖅᑕᐅᓯᒪᔪᖅ ᓇᓗᓇᐃᒃᑯᑕᖃᖅᑎᑕᐅᓪᓗᓂ, ᒪᓕᑦᑐᒋᑦ 

                                                

https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www12.statcan.gc.ca/census-recensement/2016/dp-pd/abpopprof/details/page.cfm?Lang=E&Geo1=PR&Code1=01&Data=Count&SearchText=Canada&SearchType=Begins&B1=Income&C1=All&SEX_ID=1&AGE_ID=1&RESGEO_ID=1
https://www150.statcan.gc.ca/n1/pub/89-645-x/2015001/income-revenu-eng.htm
https://www150.statcan.gc.ca/n1/pub/89-645-x/2015001/income-revenu-eng.htm

